
 
 
 
 

ᐊᕙᑎᓕᕆᔨᔾᔪᐊᒃᑯᑦ ᑲᓇᑕᒥ ᐅᑭᐅᖅᑕᖅᑑᑉ ᓯᒡᔭᕆᐊᖏᓄᑦ 
ᖃᐅᔨᓴᓐᓂᖅ  

 
 
 

 

 
ᑲᔪᓯᕙᓪᓕᐊᓄᑦ ᐅᓂᒃᑳᓕᐊᖏᑦ ᐊᕐᕌᒍᒧᑦ 2015 ᓄᓇᒥ 

ᖃᐅᔨᓴᐃᓂᖏᓄᑦ ᐊᖏᖅᑕᐅᓯᒪᔪᑦ ᒪᓕᒃᖢᒍ NIRB 
ᐱᔪᓐᓇᐅᑎᖏᑦ 06ANO26 ᐊᒻᒪᓗ 05ANO11 

 

 



ᖃᐅᔨᓴᐃᓂᐅᑉ ᐱᕙᓪᓕᐊᓂᖓ  
ᐅᓄᖅᑐᒻᒪᕇᒃ ᑲᑎᙵᓲᑦ ᐊᒥᓲᓂᖏᑦ ᓯᒡᔭᕆᐊᑦ ᓄᓇᔾᔪᐊᒻᒥ ᐅᓄᕈᓐᓃᖅᐸᓪᓕᐊᓪᓚᕆᓕᒻᒪᑕ. ᑕᒪᓐᓇ ᓱᓕᓂᖃᓗᐊᖅᑐᖅ 
ᑕᒪᒃᑯᓄᖓ ᐅᖓᓯᒃᑐᐋᓗᒻᒥᒃ ᖃᖓᑕᓲᖏᓐᓄᑦ ᐅᑭᐅᖅᑕᖅᑐᒧᑦ ᐊᐅᓪᓛᖃᑦᑕᖅᑐᑦ ᐅᑭᐊᒃᓴᓕᕌᖓ ᐅᖅᑯᖔᖓᓄᑦ 
ᐊᐅᓪᓛᕋᒥᒃ ᐅᖅᑰᔪᔾᔪᐊᒻᒧᑦ ᐅᑮᔭᖅᑐᓲᖑᔪᓄᑦ. ᐊᑕᐅᑦᑎᒃᑯᑦᑕᐅᖅ, ᐅᑭᐅᖅᑕᖅᑑᑉ ᐃᓕᖅᑯᓯᕆᔭᖏᑦ ᐊᓯᔾᔨᓪᓚᕆᓕᖅᑐᑦ 
ᓱᒃᑲᔪᒻᒪᕆᒻᒥᒃ. ᓯᑯᖓ, ᓯᓚᖓ ᓇᔪᖅᑕᖏᓪᓗ ᐊᖏᔪᒻᒪᕆᒻᒥᒃ ᐊᒃᑐᖅᑕᐅᓲᖑᒻᒪᑕ ᐊᕐᕌᒍᒐᓴᓄᑦ ᐊᓯᔾᔨᕈᑎᓂᖓᓄᑦ 
ᓯᓚᖓᑕ. ᓱᕈᓐᓇᐅᑏᑦ ᐅᖓᓯᒃᑐᒦᙵᖅᑐᑦ ᐊᒃᑐᐃᖅᑰᓕᒻᒪᑕ ᓄᓇᐃᓐᓇᒻᒥ ᐃᕙᓲᓄᑦ ᑎᖕᒥᐊᓄᑦ ᐊᒻᒪᓘᓐᓃᑦ ᓂᕿᖓᑕ 
ᐊᐅᓚᓂᕆᓲᖏᑦ ᐊᓯᔾᔨᖅᑕᐅᓕᒻᒪᑕ ᐅᓪᓗᒥ ᖃᐅᔨᒪᔭᐅᖏᑦᑐᒃᑯᑦ. ᐊᓯᔾᔨᕈᑎᓂᖏᑦ ᐱᕈᖅᓰᔨᖏᑕ ᒥᐊᓕᒐᒃᑯᑦ ᐊᐅᓚᓂᖏᑦ 
ᐊᖏᔪᒥᒃ ᐊᓐᓇᐅᒪᒋᐊᕆᑎᑦᑎᓯᒪᕗᑦ ᐅᑭᐅᖅᑕᖅᑑᑉ ᑲᖑᖁᑎᖏᓐᓂᒃ, ᑖᒃᑯᐊᓗ ᑲᖑᐃᑦ ᐊᒥᓲᓗᐊᓕᓐᓂᖏᓄᑦ ᐊᖏᔫᔪᒥᒃ 
ᐊᒃᑐᐃᓂᖃᖢᑎᒃ ᓱᕋᐃᓪᓗᑎᒃ ᒪᓴᐅᓂᐅᓲᑉ ᓄᓇᖏᓂᒃ ᓯᒡᔭᖅᐸᓯᑦᑐᒥᒃ ᐃᕙᕝᕕᒋᓲᖏᒍᑦ ᓄᖅᑲᕝᕕᒋᓲᖏᑕᓗ ᐅᖅᑰᔪᒧᑦ 
ᐊᐅᓪᓛᓕᖅᑎᓪᓗᒋᑦ ᓂᕆᑦᑎᐊᕈᓐᓇᓐᓂᖏᓄᑦ ᐱᕈᐃᕝᕕᐅᓲᓂᒃ. ᑕᒪᓐᓇ ᐃᓱᖃᓐᓂᐊ ᓱᕋᐃᔭᖅᑕᐅᔫᑉ ᓄᓇᐅᑉ ᖃᓄᓪᓗ 
ᐊᒃᑐᐃᓂᐊᒻᒪᖔᑦ ᐊᓯᖏᓐᓄᑦ ᐆᒪᔫᔪᓂᒃ ᐅᓪᓗᒥᒧᑦ ᖃᐅᔨᒪᔭᐅᖏᑦᑐᖅ.  
 
ᐊᕙᑎᓕᕆᔨᔾᔪᐊᒃᑯᑦ ᑲᓇᑕᒥ ᑐᑭᓯᓇᓱᐊᕆᒻᒪᑕ ᖃᓄᐃᑦᑐᒃᑯᑦ ᓯᒡᔭᖅᐸᓯᑦᑐᑦ ᒪᓴᐅᓲᑦ ᓄᓇᐃᑦ ᐊᓯᔾᔨᓕᒻᒪᖔᑕ, ᖃᓄᓪᓗ 
ᐊᓯᔾᔨᐅᑎᔪᑦ ᐊᒃᑐᐃᓂᖃᓲᖑᓂᖏᓄᑦ ᐊᓯᖏᓄᑦ ᑎᖕᒥᐊᑦ ᐊᒥᓲᓂᖏᑕ. ᕿᒥᕐᕈᐃᔪᒍᑦ ᐊᒃᑐᐃᓂᕆᓲᖏᓐᓂᒃ ᓯᒡᔭᕆᐊᑦ 
ᑎᖕᒥᐊᖏᑕ ᐊᒥᓲᓂᖏᓄᑦ ᐊᓯᔾᔨᖅᑕᐅᑎᖏᑦ ᑭᖑᕚᓕᐅᕆᓂᖏᑕᓗ ᐊᐅᔭᒃᑯᑦ, ᐊᒻᒪ ᖃᐅᔨᓇᓱᒃᖢᑎᒍᑦ ᖃᓄᑎᒋᑦ 
ᐳᖅᑐᑎᒋᔪᒥᒃ ᐊᓯᔾᔨᓕᓐᓂᖓ ᐅᑭᐅᖅᑕᖅᑑᑉ ᐸᓯᔭᒃᓴᐅᒻᒪᖓ ᓄᖑᑉᐸᓪᓕᐊᓕᓐᓂᖏᓄᑦ ᑕᒪᒃᑯᐊ ᓯᒡᔭᕆᐊᖑᓲᑦ. 
ᖃᖓᑦᑎᐊᓵᖅ, ᖃᐅᔨᓴᐃᓂᕗᑦ ᓵᙵᔭᖃᓗᐊᓚᐅᖅᑐᖅ ᐊᒃᑐᐃᓂᖃᒻᒪᖔᑕ/ᖃᓄᓪᓘᓐᓃᑦ ᑲᖑᐃᑦ ᐃᕙᕝᕕᒋᓲᖏᑦ 
ᓱᕐᕋᐃᓯᒪᓕᒻᒪᖔᖏᓐᓂᒃ ᓯᒡᔭᕆᐊᑦ ᑎᖕᒥᐊᖁᑎᖏᓐᓂᒃ ᑭᖑᕚᓪᓕᐅᕆᓂᖏᓄᓪᓗ. ᑕᐃᒪᓕ ᓴᓂᓕᕇᒃᑐᒥᒃ ᕿᒥᕐᕈᓪᓗᒋᑦ 
ᑕᒪᑯᒃᐊ ᓯᒡᔭᕆᐊᑦ ᐃᕙᔭᖏᑕ ᑲᔪᓯᑦᑎᐊᕆᓂᖏᓄᑦ ᐃᓗᐊᒍᑦ ᓄᓇᖏᑕ ᐃᑉᐱᓐᓂᖅᐸᓪᓕᐊᑎᑕᐅᔪᑦ ᑲᖑᐃᑦ ᐊᑑᓯᖏᓄᑦ 
ᓄᓇᒥᒃ ᐊᔾᔨᒌᖏᑦᑑᓪᓗᑎᒃ ᐃᓚᖏᑦ ᖃᓚᔭᐅᓯᒪᔪᑦ ᐃᓚᖏᑦ ᐊᑐᓚᐅᓱᖓᖅᑕᐅᓪᓗᑎᒃ, ᑕᒪᒃᑯᐊ ᓲᓪᓗ ᓇᐄᓴᐅᓯᓪᓗᒋᑦ 
ᑲᖑᐃᑦ ᐊᓯᔾᔩᓂᕆᔭᖏᑦ ᓇᔪᖅᑕᒥᑕ ᐱᕈᖅᑐᖃᓐᓂᖏᓐᓂᒃ ᓂᖃᐅᔭᐅᓂᖏᑕᓗ ᑕᒪᒃᑯᐊ ᓯᒡᔭᕆᐊᑦ, ᓇᓗᓇᐃᕋᓱᓪᓗᒋᑦ 
ᐃᓗᓕᕆᔭᖏᑦ ᐊᔾᔨᒌᖏᑦᑐᑦ ᐱᔾᔪᑎᖃᕈᑎᖃᒻᒥᖔᖏᑕ ᐅᔾᔨᕆᔭᐅᓯᒪᔪᓄᑦ ᓯᒡᔭᕆᐊᕋᔭᑦ ᑎᖕᒥᐊᖏᑕ ᐅᓄᓐᓂᕆᓲᖏᓄᑦ. 
ᐊᕐᕌᒍᓂᒃ ᐊᒡᒋᖅᑐᓂᒃ, ᖃᐅᔨᓴᐃᓂᕗᑦ ᐊᖏᓕᒋᐊᕆᔪᒪᔭᕗᑦ ᐊᓯᖏᑦ ᒪᓴᐅᔪᒥᒃ ᓄᓇᒥᒃ ᓇᔪᓲᖑᔪᑦ ᐊᖏᓂᖅᓴᑦ ᓲᓪᓗᓕ 
ᐃᑭᒡᒐᒋᐊᔾᔪᐃᑦ ᐊᒻᒪᓗ ᐃᒥᖅᑯᑕᐃᓚᑦ.  
 
ᖃᐅᔨᓴᐃᓂᒻᒧᑦ ᑲᑐᔾᔨᖃᑎᒋᔭᕗᑦ  
ᖃᐅᔨᓴᐃᓂᒻᒧᑦ ᐊᐅᓚᑕᕗᑦ ᐊᕙᑎᐊᑕ ᓄᓇᖏᑕ ᖃᖅᓴᐅᖅᑑᖅ ᐊᒻᒪᓗ ᐊᑉᐸᑑᔾᔪᐊᖅ ᑲᑐᔾᔭᐅᓪᓗᑎᒃ ᐱᓕᕆᐊᖑᔪᑦ 
ᐊᒥᓱᓄᑦ ᖃᐅᔨᓴᖅᑎᓄᑦ ᑎᒥᖁᑎᒋᔭᐅᔪᓄᓪᓗ. ᑖᒃᑯᐊ ᖃᐅᔨᓴᖅᑎᓪᓗᐊᑕᐃᑦ ᐊᕐᕌᒍᐊᒍᑦ 2015 ᐃᓚᖃᖅᖢᑎᒃ ᓗᒃᑖᖅ 
ᐹᓪ ᓯᒥᑦ, ᔭᓂ ᕋᐅᔅ ᐊᒻᒪ ᓗᒃᑖᖅ ᒍᕋᓐᑦ ᒋᐅᑯᕆᔅᑦ (ᐊᕙᑎᓕᕆᔨᔾᔪᐊᒃᑯᑦ ᑲᓇᑕᒥ), ᓗᒃᑖᖅ ᐃᐅᕆᑲ ᓄᓪ (ᑐᕋᓐᑦ 
ᓯᓚᑦᑐᖅᓴᕝᕕᔾᔪᐊᖓ) ᓗᒃᑖᖅ ᓯᑕᕚᓐ ᐳᕋᐅᓐ (ᒪᓄᒪᑦ ᐱᓕᕆᕕᐊ ᐱᐅᖅᓱᐊᕆᓇᓲᑎᓄᑦ ᖃᐅᔨᓴᐃᔾᔪᑎᓄᑦ), ᐊᒻᒪᑦᑕᐅᖅ 
ᓗᒃᑖᖅ ᓕᐅᕆ ᓇᐃᔪᓪᔅ (ᐱᐅᖅᓱᐊᕆᔨᑦ ᐆᒪᔪᓂᒃ ᑐᑦᑕᕝᕕᐊ ᓂᐅ ᔫᓯᐅᑉ). ᑖᑯᒃᐊ ᖃᐅᔨᓵᒥᒃ ᑐᑭᒧᐊᕆᔩᑦ ᑯᕆᔅᑏᓐ ᐄᐳᑦ, 
ᒪᐃᒃ ᔮᓐᓴᓐ ᐊᒻᒪ ᔭᐃᒃ ᕋᓱᓪ-ᒨᓯᔭᐃ (ᐊᕙᑎᓕᕆᔨᔾᔪᐊᒃᑯᑦ ᑲᓇᑕᒥ). ᑖᓐᓇ ᖃᐅᔨᓴᕈᑎᕗᑦ ᐅᐃᒍᓂᖃᕆᕗᖅ 
ᐊᔾᔨᒌᖏᓂᓖᑦ ᓄᓇᔾᔪᐊᒻᒥ ᐱᒋᐊᖅᑎᑕᐅᔪᓂᒃ ᓲᓪᓗ ᐅᑭᐅᖅᑕᖅᑑᑉ ᓯᒡᔭᕆᐊᖏᑕ ᓇᔪᖅᑕᖏᓄᑦ ᐊᒡᒍᖅᓯᒪᐅᓐᓂᖏᑦ 
ᑲᑎᖅᓱᖅᓂᑯᑦ (ASDN), ᐱᓕᕆᐊᖅ ᐊᒡᒍᖅᓯᒪᔪᓄᑦ ᓄᓇᔾᔪᐊᒦᓪᓗ ᓯᒡᔭᕆᐊᓂᒃ ᐅᔾᔨᖅᓵᔾᔪᑎᖏᓐᓄᑦ (PRISM), ᐊᒻᒪᓗ 
ᐅᑭᐅᖅᑕᖅᑑᑉ ᑲᖑᖏᓄᑦ ᑲᑐᔾᔭᖅ ᖃᐅᔨᓴᐃᓂᖅ (AGJV). 
 
2015 ᖃᐅᔨᓵᑦᑎᓐᓂ ᑕᑯᒥᓇᓛᖑᔪᑦ  
ᖃᐅᔨᓴᐃᓂᐅᔪᑦ ᑕᑉᐹᓂ ᐊᑉᐸᑑᔾᔪᐊᖅ ᐊᒻᒪᓗ ᖃᖅᓴᐅᖅᑑᖅ ᓄᓇᖏᓂᒃ ᐃᓚᖃᓚᐅᖅᑐᖅ ᕿᓂᓐᓂᒻᒥᒃ ᐱᑭᐅᓐᓂᒻᒥᓪᓗ 
ᐃᕙᕝᕕᖏᓂᒃ ᓯᒡᔭᕆᐊᕋᔭᑦ ᑎᖕᒥᐊᖏᓂᒃ, ᒪᑦᑎᑎᖢᒋᑦ ᓇᓗᓇᐃᒃᑯᓯᖅᖢᒋᑦ ᐊᖑᑎᕕᐊᖏᑦ ᐊᓐᓇᕕᐊᖏᓪᓗ, ᓂᕿᒋᔭᖏᑦ 
ᖃᐅᔨᓵᕆᓪᓗᒋᑦ ᕿᒥᓪᓗᖃᖏᑦᑐᑦ ᑲᑎᖅᓱᐃᕝᕕᒋᓪᓗᒋᑦ, ᓴᓂᕌᒍᓪᓗ ᐱᑭᐅᖅᑕᐅᔫᑉ ᓇᔪᒐᖓ/ᐱᕈᖅᑐᖏᓪᓗ. ᐱᑭᐅᖅᑕᑦ 
ᓇᓂᔭᐅᖃᑦᑕᖅᖢᑎᒃ ᐅᔾᔨᖅᓵᕆᔭᐅᓕᖅᖢᑎᒃ ᐃᕙᓂᓕᒫᖏᒍᑦ ᑎᖕᒥᐊᑦ ᖃᓄᑎᒋ ᐊᓯᔾᔨᕈᑎᓂᖏᓄᑦ ᐃᕙᓯᒋᐊᓐᓂᖏᑦ 
ᓯᒡᔭᕆᐊᑦ, ᖃᐅᔨᓵᕆᓪᓗᒋᑦ ᑕᒪᐃᓐᓂᒃ ᐊᐃᑦᑕᐆᕋᕈᓐᓂᖏᑦ ᖃᓄᑎᒋᓗ ᓂᖃᐅᔭᐅᖃᑦᑕᓐᓂᖏᑦ ᐱᑭᐅᒋᔭᖏᑦ. ᑎᖕᒥᐊᑦ 
ᓴᕕᕋᔭᓐᓄᑦ ᓇᒡᒍᐊᒻᒥᓕᖅᖢᒋᑦ ᐃᓚᖏᓪᓗ ᐅᖄᓚᐅᑎᐅᑉ ᓈᓚᒍᑎᖏᓂᒃ ᐃᓪᓕᕆᔭᐅᓪᓗᑎᒃ (ᓈᓚᐅᑎᕋᓛᑦ) ᐊᒻᒪᓘᓐᓃᑦ 
ᓇᒧᑦ ᓄᓇᒧᑦ ᑎᑭᐅᑎᓂᖏᓄᑦ ᓇᓗᓇᐃᕈᑎᓂᒃ ᓇᐅᒃᑯᑦ ᐊᐅᓪᓛᖃᑦᑕᒻᒪᖔᖏᓐᓄᑦ, ᐅᑮᕝᕕᒋᓲᖏᑦ ᐅᖅᑰᔪᒧᐊᕋᓱᒃᖢᑎᒃ 
ᐃᓕᖅᑯᓯᕆᓲᖏᑦ, ᐃᓚᒋᓪᓗᒍ ᐊᐅᓪᓛᕆᐊᓐᓂᖏᑦ ᓄᓇᐃᓐᓇᒥᒃ ᐊᑐᓲᒥᓂᒃ. ᖃᐅᔨᓵᕕᓂᑦ ᐱᑭᐅᑦ ᓇᒡᒍᐊᒥᑦᑕᓪᓗ 
ᐅᖃᐅᓯᐅᓯᒪᓪᓗᑎᒃ ᑕᑯᔭᒃᓴᖅ 1 ᐃᓗᐊᒍᑦ.  
 



ᑕᐃᒪᓕ ᐃᕚᖑᔪᑦ ᐅᓄᓐᓂᖏᑦ ᑲᔪᓯᔾᔪᑎᓂᖏᑕᓗ ᑭᖑᕚᓕᐅᕆᔭᒥᓄᑦ ᐊᖅᐸᓯᒃᑑᓚᐅᕋᓗᐊᖅᑎᓪᓗᒋᒃ ᑕᒪᐃᓐᓂᒃ ᓄᓈᓐᓂᒃ 
ᐊᕐᕌᒍᐊᒍᑦ 2014 ᓴᓂᕌᒍᑦ ᓯᕗᓂᐊᑕ ᐊᕐᕌᒍᖁᑎᖏᓐᓂᒃ, ᐃᕚᖑᔪᑦ ᐅᓄᓐᓂᖏᑦ ᐊᕐᕌᒍᐊᓄᑦ 2015 ᐊᒃᐸᑑᔾᔪᐊᒻᒥ 
ᓯᓚᑖᓃᓚᐅᖏᑦᑐᖅ ᐃᓕᖅᑯᓯᕆᒐᔪᒃᑕᖏᓐᓂᒃ, ᑭᓯᐊᓂ ᐊᖅᐸᓯᖓᐃᓐᓇᖅᖢᓂ ᑕᑉᐱᑲᓂ ᖃᖅᓴᐅᖅᑑᒻᒥ. ᓯᓚᖓ ᓄᓇᖏᓂ 
ᐃᓕᖅᑯᓯᖅᓱᕋᓂ ᓯᓚᕈᔫᖏᓐᓇᕈᔪᒃᖢᓂ ᑕᒪᐃᓐᓂᒃ ᐊᕐᕌᒍᑦᑎᓐᓂ, ᑭᓯᐊᓂᓕ ᑕᒪᐃᓐᓂᒃ ᓴᖅᑮᓇᓂ ᐱᔾᔪᑎᑐᐊᖑᓂᐊᓄᑦ 
ᐊᖅᐸᓯᒍᑎᓂᐊᓄᑦ ᐃᕙᔭᖏᑦ ᖃᖅᓴᐅᖅᑑᒻᒥ. ᐅᓪᓗᒥ ᖃᐅᔨᓵᖃᓕᖅᑐᒍᑦ ᑕᒪᓐᓇ ᓄᓇᖓᑕ ᐱᕈᖅᑐᖏᑦ ᓱᕋᑦᑕᐅᓕᓐᓂᐊᑕ 
ᑲᖑᓐᓄᑦ ᓄᖑᓴᐃᓕᒻᒪᖔᑦ ᓇᔪᖅᑕᐅᓲᓂᒃ ᓯᒡᔭᕆᐊᓄᑦ ᐊᒥᓲᖏᓐᓂᖅᓴᐅᓕᖅᖢᑎᒃ ᐃᔨᕝᕕᖃᖏᓐᓂᖅᓴᐅᓕᕋᒥᒃ. ᑕᑉᐱᑲᓂ 
ᖃᖅᓴᐅᖅᑑᒻᒥ, ᑭᖑᕙᖓᓚᐅᖅᑐᑦ ᑎᖕᒥᐊᖏᑦ ᑎᑭᓐᓇᓵᖅᖢᑎᒃ, ᑖᒃᑯᐊᓗ ᑭᖑᓪᓕᖅᐹᒐᓚᐃᑦ ᐱᕕᑭᓗᐊᕋᒥᒃ ᐱᒋᐊᕋᑎᒃ 
ᑭᖑᕚᓕᐅᕋᓱᐊᓐᓂᒻᒥᒃ. ᐊᕕᙵᑭᑦᑑᓚᐅᖅᑐᖅ ᐊᕐᕌᒎᔪᒥᒃ ᑕᑉᐱᑲᓂ ᖃᖅᓴᐅᖅᑑᒻᒥ: ᖃᐅᔨᓴᕈᑎᕗᑦ ᐊᕕᙵᕋᓲᑎᕗᑦ 
ᐊᐅᔭᖅ ᐊᕕᙵᖏᑦᑎᐊᖅᖢᑎᒃ ᑕᒪᐃᓐᓂᑦᑎᐊᖅ. ᐅᓄᖏᓐᓂᖅᓴᐅᓂᖏᑦ ᐊᕕᙵᐃᑦ ᐱᑕᖃᖅᑑᔮᕋᑎᒃ ᑲᖑᐃᓪᓗ 
ᐃᕙᖏᓐᓂᖅᓴᐅᓂᖏᑦ ᓄᓇᖏᓐᓂ, ᐃᓱᒪᒋᔭᑦᑎᒍᑦ ᐊᐅᖏᔅᓲᔭᓐᓂᐊᓄᑦ ᐊᐳᑎᖓ, ᑕᑯᔅᓴᕈᐃᓚᐅᖅᑐᖅ ᐱᔭᐅᓇᓱᓐᓂᖏᑕ 
ᑎᕆᒐᓂᐊᓄᑦ ᓯᒡᔭᕆᐊᑦ ᐱᑭᐅᖃᖅᑐᑦ ᖃᖅᓴᐅᖅᑑᒻᒥ ᐊᐅᔭᐅᓚᐅᖅᑐᒥᒃ.  
 
ᑕᑯᔭᒃᓴᖅ 1. ᐅᓄᓐᓂᖏᑦ ᐃᕙᕝᕕᖏᑦ ᐱᑭᐅᖅᑕᐅᔪᑦ ᖃᖅᓴᐅᖅᑑᒻᒥ ᐊᒻᒪᓗ ᐊᑉᐸᑑᔾᔪᐊᖅ ᓄᓇᖏᓂ, ᖃᔅᓯᐅᓂᖏᑦ 
ᑎᖕᒥᐊᑦ ᓇᒡᒍᐊᒻᒥᓕᖅᑕᑦ ᐊᒻᒪᓗ ᓇᓗᓇᐃᒃᑯᓯᖅᑕᐅᔪᑦ ᐃᓕᓯᕝᕕᐅᔪᓄᑦ.  
 

ᖃᐅᔨᓴᕝᕕᒃ ᑎᖕᒥᐊᑦ ᖃᐅᔨᓵᖑᔪᑦ ᑕᕝᕙᓂ  ᐃᕙᕝᕕᖏ 
ᖃᐅᔨᓴᖑᔪᑦ  

ᑎᖕᒥᐊᑦ 
ᓇᒡᒐᒻᒥᑦᑕᑦ  

ᒥᑭᑦᑐᓂᒃ 
ᓈᓚᐅᑎᓕᑦ  

ᐅᐸᒍᑎᔭᖏᓄᑦ 
ᓇᓗᓇᐃᖅᓯᔾᔪᑖ

ᖃᖅᓴᐅᖅᑑᖅ 
ᑎᖕᒥᐊᖃᕝᕕᒃ 

ᑑᓪᓕᒑᔾᔪᒃ, ᑑᓕᒡᔪᐊᖅ, 
ᑐᕝᕕᑎᑎᕿᐅᖅ, ᓯᒡᔭᕆᐊᔾᔪᒃ, 
ᓴᐅᕐᕋᖅ, ᖁᓪᓕᖁᓕᐊᔾᔪᒃ, 
ᑐᐊᒡᒑᔾᔪᒃ, ᓯᒡᔭᕆᐊᓱᒡᔪᒃ 

63 12 20 
ᓈᓚᐅᑎᕋᓛᑦ 

 

ᐊᑉᐸᑑᔾᔪᐊᖅ 

ᑑᓪᓕᒑᔾᔪᒃ, ᑑᓕᒡᔪᐊᖅ, 
ᑐᕝᕕᑎᑎᕿᐅᖅ, ᓯᒡᔭᕆᐊᔾᔪᒃ, 
ᓴᐅᕐᕋᖅ, ᖁᓪᓕᖁᓕᐊᔾᔪᒃ, 
ᑐᐊᒡᒑᔾᔪᒃ, ᓯᒡᔭᕆᐊᖅ 

118 58 28 
ᓈᓚᐅᑎᕋᓛᑦ 

30 (ᑕᒪᐃᓐᓂᒃ 
SESAᑦ) 

 
ᓯᕗᓪᓕᖅᐹᑦ ᑕᑯᔅᓴᕈᖅᓯᒪᔪᑦ  
ᓯᒡᔭᕆᐊᑦ ᐱᑐᒃᑕᐅᓂᖏᑦ, ᓇᒡᒍᐊᒥᓕᖅᓱᒐᑦ ᖃᐅᔨᓵᖑᔪᓪᓗ   
ᐃᖅᑲᓇᐃᔮᕗᑦ ᐊᑐᓂ ᓄᓇᖏᓐᓂᒃ ᑲᔪᓯᓂᖃᖅᖢᓂ ᐃᒻᒪᖄ ᓴᓂᕌᑕ ᕿᑎᐊᑕ ᑭᑉᐸᕆᖓᓗᒍ ᑭᓛᒥᑕᑦ ᑎᑭᐅᒪᔪᑦ 12km2. 
ᐃᓗᐊᒍᑦ ᖃᐅᔨᓵᖑᐃᓐᓇᖅᖢᑎᒃ ᑎᖕᒥᐊᖏᓐᓂᒃ ᐱᔭᕇᖅᑕᐅᓪᓗᑎᒃ ᐊᕝᕕᓂᓕᓐᓂᒃ - 400 ᒦᑕᒥᒃ ᐅᖓᒻᒧᑦ 300 ᒦᑕᒧᑦ 
ᖃᐅᔨᓵᕆᔭᑦᑕ ᓄᓇᖏᒍᑦ ᕿᑭᖅᑖᓂ ᐊᑉᐸᑑᔾᔪᐊᖅ ᓄᓇᖓᓂᓪᓗ ᖃᖅᓴᐅᖅᑑᑉ, ᑖᒃᑯᐊ ᖃᐅᔨᓵᖑᐃᓐᓇᖅᑐᑦ ᑭᖕᐹᕆᖓᔪᑦ 
ᐊᒡᒍᖅᑐᖅᓯᒪᓂᓖᑦ ᑐᙵᕕᒋᓇᓱᓐᓂᐊᑦᑕᕗᑦ ᓇᐄᓴᐅᓯᖅᓱᐄᓂᒻᒥᒃ ᑎᖕᒥᐊᖏᓂᒃ ᐃᓗᐊᒍᑦ ᓇᓗᓇᐃᖅᓯᒪᔫᑉ ᐊᒥᓲᓂᖏᑦ, 
ᐊᕐᕌᒍᒐᓴᓄᓪᓗ ᖃᐅᔨᓵᖑᔪᒪᔭᐅᓪᓗᑎᒃ. ᑕᐃᔅᓱᒪᓂᑐᑦ 2014, ᐃᕚᖑᔪᑦ ᐅᓄᓐᓂᖏᑦ ᐃᓗᐊᓂ ᓴᓂᕌᒍᑦ ᐊᖅᐸᓯᖓᓪᓗᓂ 
ᑕᑉᐱᑲᓂ ᖃᖅᓴᐅᖅᑑᑉ ᓄᓇᖏᑕ ᓇᓗᓇᐃᖅᑕᐅᓯᒪᔪᓂᒃ ᐊᕐᕌᒍᐊᒍᑦ 2015 ᑕᑯᓪᓗᒋᑦ ᐊᓯᖏᑦ ᐊᕐᕌᒍᐃᑦ, ᑭᓯᐊᓂᓕ 
ᖁᑦᑎᓐᓂᖅᓴᐅᒋᓪᓗᓂ (2.5x ᐊᕐᕌᒍᐊᑕ 2014 ᐊᒥᓲᓂᖏᓂᒃ) ᑕᑉᐱᑲᓂ ᐊᑉᐸᑑᔾᔪᐊᖅ (ᓇᓗᓇᐃᕈᑦ 1), ᐅᓄᓐᓂᖏᓪᓕ 
ᐃᓕᖅᑯᓯᖅᓱᓐᓂᖅᓴᐅᓪᓗᑎᒃ ᐊᒥᓲᓂᕆᓲᖏᓐᓄᑦ. ᑕᒪᓐᓇ ᓯᓚᕈᔫᓂᖓ ᑕᒪᐃᓐᓄᑦ ᐱᔾᔪᑕᐅᔪᓐᓇᕈᑕᐅᖏᒻᒪᑦ ᓱᒻᒪᓪᓕ 
ᐊᖅᐸᓯᐅᔭᕈᑎᒋᔭᖏᓐᓄᑦ ᓯᒡᔭᕆᐊᖏᑕ ᐃᕙᔪᑦ ᖃᖅᓴᐅᖅᑑᒻᒥ. ᐅᓪᓗᒥ ᖃᐅᔨᓵᕆᓕᖅᑕᕗᑦ ᑕᒪᓐᓇ ᐱᕈᖅᑐᒋᔭᐅᔪᖅ 
ᓄᓇᖓᓂ ᓇᔪᖅᑕᒥᒃ ᓱᕋᑦᑕᐅᓗᐊᓕᓐᓂᖏᓐᓄᑦ ᓂᕆᓇᓲᓯᖏᒍᑦ ᑲᖑᐃᑦ ᕿᒥᕐᕈᔭᐅᓕᕆᕗᖅ ᓄᖑᒪᓗᐊᕆᓕᓐᓂᖏᑦ 
ᓄᖑᕋᐃᖔᓕᒻᒪᖔᑦ ᐃᕙᕝᕕᒋᔪᓐᓇᓲᖏᑕ ᓯᒡᔭᕆᐊᑦ ᖃᖅᓴᐅᖅᑑᒻᒥ. ᐃᓱᒪᒋᓗᒍ ᐱᑭᐅᖅᑕᓄᑦ, ᐅᓄᓛᖑᔪᑦ ᑕᑯᔅᓴᐅᔪᒃᑯᑦ 
ᑭᖑᕚᓕᐅᖅᑐᓂᒃ ᐊᑉᐸᑑᔾᔪᐊᖅ ᓯᒡᔭᕆᐊᓚᕆᑦ (81 ᐱᑭᐅᖅᑕᑦ), ᑭᖑᓕᕆᔭᐅᓪᓗᑎᒃ ᑐᐊᒡᒑᔾᔪᒃ (37), ᐊᒻᒪ ᑐᕝᕕᑎᑎᕿᐅᑦ, 
ᓴᐅᕐᕋᑦ, ᑖᒃᑯᐊᓗ ᑑᓕᒡᔪᐊᑦ (16, 15, 15). ᖃᖅᓴᐅᖅᑑᒻᒥ, ᐊᒥᓲᓛᖑᔪᑦ ᑎᖕᒥᐊᖏᑦ ᒡᔭᕆᐊᔾᔪᐃᑦ (56) ᑑᓪᓕᒑᔾᔪᐊᓪᓗ 
(15). ᖃᐅᔨᓵᖑᔪᑦ ᐊᐅᖏᖅᓯᓃᑦ ᓱᕕᓗᖏᓪᓗ ᐊᔾᔨᒌᖏᑦᑐᓄᑦ ᖃᐅᔨᓴᕈᑎᑦᑎᓐᓄᑦ (ᑕᑯᔭᔅᓴᖅ 2). ᑐᑭᓕᐅᑎᓪᓗᒍ, 
ᐊᐅᖏᑦ ᖃᐅᔨᓵᖑᓪᓗᑎᒃ ᐊᒫᒪᒃᑎᓄᑦ ᖁᐱᕐᕈᖃᓐᓂᖏᓄᑦ, ᑎᒥᐊᑕ ᖃᓄᐃᑦᑑᓂᐊᓄᑦ ᐱᖃᓯᐅᑎᓪᓗᒍ “ᐊᔅᓱᕈᓐᓂᖏᑦ” 
ᐊᐅᖓᒍᑦ ᑕᑯᔅᓴᕈᓲᑦ ᓇᓗᓇᐃᖅᖢᒋᑦ ᐱᓗᐊᖅᑐᒥᒃ ᓄᓇᖏᒍᑦ ᐱᕈᖅᑐᐃᕈᔾᔭᐅᓂᑯᑦ ᑲᖑᓐᓄᑦ ᓂᖃᐅᓪᓗᑎᒃ ᓴᓂᕌᒍᑦ 
ᑲᖑᖃᖏᑦᑑᑉ ᐃᒪᖅᓱᖃᐅᓐᓂᖃᓲᖏᓐᓂᒃ.  



 
 
 
 
 
 
 
 
 
 
 
 
 
 
 
ᓇᓗᓇᐃᕈᑦ 1. ᓯᒡᔭᕆᐊᑦ ᐃᕙᓂᖏᑕ ᐊᒥᓲᓂᖏᑦ ᐃᓗᐊᒍᑦ 300x400ᒦᑕᑦ2 ᑭᑉᐹᕆᖓᔪᑦ ᐊᑉᐸᑑᔾᔪᐊᒻᒥ 
ᖃᖅᓴᐅᖅᑑᒥᓗ ᓄᓇᐃᓐᓈᓂ ᐊᕐᕌᒍᖏᓄᑦ 2014 ᐊᒻᒪ 2015. 
 
ᑕᑯᔭᒃᓴᖅ 2. ᓯᒡᔭᕆᐊᓂᒃ ᖃᐅᔨᓵᖑᔪᑦ ᐊᒻᒪ ᓇᓗᓇᐃᖅᓯᔾᔪᑎᓄᑦ ᓇᒡᒍᐊᒻᒥᓕᖅᑕᑦ ᓈᓚᐅᑎᓂᓪᓗ ᑕᒪᐃᓐᓄᑦ 
ᐊᑉᐸᑑᔾᔪᐊᖅ ᖃᖅᓴᐅᖅᑑᓪᓗ ᖃᐅᔨᓴᕝᕕᐊᑕ ᑕᖕᒫᕝᕕᖏᒍᑦ.  
 

ᖃᐅᔨᓵᒃᑯᑦ 
(ᐊᑉᐸᑑᔾᔪᐊᖅ / ᖃᖅᓴᐅᖅᑑᖅ) 

ᑑᓕᒡᔪᐊᖅ ᑑᓪᓕᒑᔾᔪᒃ ᑐᐊᒡᒑᔾᔪᒃ ᑐᕝᕕᑎᑎᕿᐅᖅ ᓯᒡᔭᕆᐊᖅ ᖁᓪᓕᖁᓕᕐᔪᒃ ᓯᒡᔭᕆᐊᒡᔪᒃ 
 
 

ᓯᒡᔭᕆᐊᓱᒡᔪᒃ 
ᑲᑎᓕᒫᖅᖢᒍ 

ᑲᑎᓕᒫᖅᖢᒋᑦ ᓇᒡᒍᐊᒻᒥᑦᑕᑦ 0/1 4/2 1/0 3/2 18/0 0/2 2/5 0/0 28/12 

ᐊᐅᖏᔭᖅᑕᑦ ᑎᖕᒥᐊᑦ 0/1 4/2 1/0 3/2 18/0 0/2 2/14 0/2 28/23 

ᓱᕕᓗᖏᑦ 0/1 4/2 1/0 3/2 18/0 0/2 2/5 0/0 28/12 

ᐊᓇᖏᑦ 0/0 4/1 0/0 3/2 0/0 0/2 0/14 0/0 7/19 

ᓄᓇᒧᑦ ᓇᓗᓇᐃᕈᑎᑦ 0/0 0/0 0/0 0/0 30/0 0/0 0/0 0/0 30/0 

ᓈᓚᐅᑎᕋᓛᑦ 0/0 4/3 1/0 3/3 18/0 0/2 2/12 0/1 28/21 

 
ᐃᕙᕝᕕᖏᑕ ᐱᕈᖅᑐᖏᑦ  
ᐃᓚᒋᖃᓯᐅᑎᓪᓗᒍ ᓗᒃᑖᙴᑎᔅᓴᓄᑦ ᖃᐅᔨᓴᐃᔾᔪᑎᓄᑦ ᕿᒥᕐᕈᐃᔪᑦ ᐊᒃᑐᐃᓂᖃᓐᓂᖏᑕ ᐅᓄᓗᐊᓕᖅᑐᑦ ᑲᖑᐃᑦ 
ᓄᓇᐃᓐᓇᒻᒥ ᐃᕙᓲᖑᔪᑦ ᓯᒡᔭᕆᐊᕋᔭᓐᓄᑦ ᑎᖕᒥᐊᓄᑦ, ᐱᕈᖅᑐᑦ ᕿᒥᕐᕈᔭᐅᓕᓚᐅᖅᑐᑦ ᑕᒪᐃᓐᓂᒃ ᐃᕙᕝᕕᐅᓲᓄᑦ ᓄᓇᖏᑕ 
ᑕᒪᐃᓐᓂᒃ ᐊᑉᐸᑑᔾᔪᐊᖅ ᖃᖅᓴᐅᖅᑑᓪᓗ ᑎᖕᒥᐊᖃᕝᕕᖓᒍᑦ. ᐊᑐᓂ ᐱᑭᐅᖅᑕᑦᑎᓐᓄᑦ, ᕿᒥᕐᕈᔮᖃᖅᖢᑕ ᖃᓄᐃᑦᑑᓂᖏᑕ 
ᓇᔪᖅᑕᖏᑕ ᓄᓇᐅᑉ ᐃᓕᖅᑯᓯᒋᔭᖏᑦ ᐱᓗᐊᖅᑐᒥᓪᓕ ᖃᐅᔨᓴᖅᑎᓄᑦ ᓇᓗᓇᐃᖅᑕᐅᓂᑯᑦ ᐱᓯᒪᑦᑎᔭᕆᐊᖃᓐᓂᖏᓄᑦ 
ᑕᒪᐃᓐᓂᒃ ᓯᒡᔭᕆᐊᑉ ᓂᕈᐊᕆᓲᖏᓄᑦ ᐃᕙᕝᕕᒋᓲᖏᓄᑦ. ᐊᕐᕌᒎᔪᒥ, ᕿᒥᕐᕈᓇᐃᓕᕆᓪᓗᑕ ᓇᔪᖅᑕᖏᑕ ᓄᓇᐃᑦ 
ᖃᓄᐃᑦᑑᓂᕆᔭᖏᓐᓂᒃ ᓂᕈᐊᕆᔭᓄᑦ 224 ᐱᑭᐅᖅᑕᐅᓂᑯᓄᑦ ᕿᑭᖅᑖᒍᑦ ᐊᑉᐸᑑᔾᔪᐊᑉ, ᐊᒻᒪᓗ 255 ᓴᓪᓖᑦ ᕿᑭᖅᑖᓂ. 
ᓴᓂᓕᕇᒃᑐᑐᑦ ᕿᒥᕐᕈᓃᑦ ᓇᔪᖅᑕᖏᓐᓄᑦ ᐱᑭᐅᕝᕕᒋᔭᑦᑕ ᑕᒫᖓᑐᐃᓐᓇᓪᓗ ᓄᓇᕈᓗᑐᐃᓐᓇᒥᒃ ᐱᕕᖃᖅᑎᑦᑎᔪᖅ 
ᓴᖅᑮᓂᒻᒥᒃ ᓇᔪᖅᑕᐅᓲᑉ ᐱᖅᑯᓯᕆᔭᕆᐊᓕᖏᓐᓂᒃ ᐃᕙᕝᕕᐅᓂᐊᕈᑎᒃ ᓱᒻᒪᓪᓗ ᓂᕈᐊᕆᓲᕆᒻᒪᔾᔪᒃ, ᓇᓗᓇᐃᕆᓕᓪᓗᒋᑦ 
ᐃᓕᖅᑯᓯᐅᓲᑦ ᓇᔪᖅᑕᐅᔪᓂᒃ ᓂᕈᐊᕆᔭᐅᔪᓂᓪᓗ ᐃᓕᖅᑯᓯᖃᐅᓯᓂᒃ ᐊᕐᕌᒍᒐᓴᒃᑯᑦ ᕿᒥᕐᕈᐃᔪᓐᓇᖅᑎᑦᑎᓂᐊᒻᒪᑦ ᑕᒪᒃᑯᐊ 
ᑲᖑᐃᑦ ᐊᓯᔾᔩᓕᓐᓂᕆᔭᖏᑦ ᓄᓇᐅᑉ ᐃᓕᖅᑯᓯᕆᓚᐅᖅᑕᖏᓐᓂᒃ ᐅᓄᓗᐊᓕᕋᒥᒃ ᓴᓂᕌᒍᑦ ᐊᑐᖅᑕᐅᓲᑦ ᓇᔪᕝᕕᔅᓴᖏᑦ 
ᓯᒡᔭᕆᐊᓄᑦ ᓱᕋᓈᕿᔭᐅᓗᐊᓕᒻᒪᖔᖏᓐᓄᑦ ᐱᕖᕈᑕᐅᓕᖅᖢᑎᒃ ᐊᑐᓲᖏᑕ ᐱᕈᖅᑐᖏᑦ ᓄᖑᓵᕆᔭᐅᓂᖏᓐᓄᑦ. ᐃᓚᖏᑦ 
ᓯᒡᔭᕆᐊᕋᔭᑦ ᑎᖕᒥᐊᑦ, ᓲᓪᓗ ᑐᐊᒡᒑᔾᔪᑦ ᓴᐅᕐᕋᓪᓗ, ᓂᕈᐊᕆᔭᖃᓲᖑᒻᒪᑕ ᓴᓂᕋᖏᑦ ᐳᖅᑐᔫᑎᓂᒃ ᐱᕈᖅᑐᖃᐅᑦᑎᐊᖅᖢᑎᒃ 
ᐃᔨᖅᓯᒪᔾᔪᑎᒋᔭᖏᓐᓂᒃ (ᓇᓗᓇᐃᕈᑦ 2). ᐱᓗᐊᙳᐊᖅᑑᒃ ᓯᒡᔭᕆᐊᖑᔫᒃ ᓂᖃᐅᓯᒪᓗᐊᓕᕌᖏᑕ ᐱᕈᖅᑐᖏᑦ ᐳᒃᑭᑦᑐᔮᓂᒃ 
ᕿᒪᐃᕆᑎᓪᓗᒋᑦ ᑲᖑᐃᑦ ᓄᓇᔾᔭᑐᓲᖑᓂᖏᓐᓄᑦ.  

ᓇᓗᓇᐃᕈᑦ 2. ᐊᔾᔨᒌᖏᓐᓂᐅᔪᑦ ᓇᔪᖅᑕᐅᔪᓂᒃ ᐱᑭᐅᖅᑕᑦᑕ ᓴᓂᕌᒍᑦ ᐱᕈᖅᑕᒋᔭᖏᓐᓂᒃ ᑕᑯᓇᒃᖢᒋᑦ ᓯᒡᔭᕆᐊᑉ 
ᑎᖕᒥᐊᖁᑎᖏᓐᓄᑦ ᑕᒪᐅᓇᑐᐃᓐᓇᓪᓗ ᓂᕈᐊᕆᔭᓄᑦ ᓄᓇᓂᒃ ᕿᑭᖅᑖᑕ ᐊᑉᐸᑑᔾᔪᐊᖅ ᓄᓇᐃᓐᓇᖓᑕᓗ ᖃᖅᓴᐅᖅᑑᖅ 
ᐊᕙᑎᐊᓂ. ᓂᕈᐊᕆᔭᑦ ᖃᐅᔨᓵᖑᔪᑦ ᓇᐄᓴᐅᑎᖏᑦ ᐅᑯᐊᖑᕗᑦ ᑑᓕᒡᔪᐊᖅ (AMGP), ᑑᓪᓕᒑᔾᔪᒃ (BBPL), ᑐᐊᒡᒑᔾᔪᒃ 
(DUNL), ᓴᐅᕐᕋᖅ (REPH), ᑐᕝᕕᑎᑎᕿᐅᖅ (RUTU), ᖁᓪᓕᖁᓕᐊᔾᔪᒃ (SEPL), ᓯᒡᔭᕆᐊᖅ (SESA), ᓯᒡᔭᕆᐊᔾᔪᒃ 
(WRSA), ᓄᓇᑐᐃᓐᓇᖅ ᓂᕈᐊᖅᑕᖅ (Random). 

ᐱᑭᐅᑉ ᐃᓯᖅᓯᒪᓂᖓ ᐱᓗᐊᒻᒪᕆᒍᑎᓕᒃ ᑐᕆᒐᓂᐊᑉ ᑕᐅᑦᑐᐊᑕ ᓇᓛᒍᑦ ᕿᒥᕐᕈᔭᐅᒋᓪᓗᑎᒃ ᑕᑯᓇᒃᖢᒋᑦ ᑖᒃᑯᐊ 
ᐃᕙᕝᕕᐊᑕ ᐴᕆᔭᖓ ᑕᒪᐃᓐᓂᒃ ᑎᖕᒥᐊᕆᔭᖏᓐᓄᑦ. ᖄᒃᑲᓐᓂᐊᒍᑦ ᐊᒃᑐᐃᓂᐅᔪᑦ ᓄᓇᐅᑉ ᖁᓛᑕ ᐱᕈᖅᑐᓄᑦ 
ᐃᔨᖅᓯᒪᔾᔪᑕᐅᓲᖕ ᐊᒃᑎᒋᓂᖏᑦ ᑕᑯᓇᒃᑕᐅᓪᓗᑎᒃ ᓲᓪᓗ ᑕᒪᒃᑯᐊ ᓂᕿᓪᓚᕆᒋᔭᐅᓲᑦ ᐱᕈᖅᑐᖏᑦ ᑭᐅᕋᒃᔅ ᓴᑉᓯᐸᑦᓯᐊᓯᐋᔭ, 
ᓂᕈᐊᕆᔭᓪᓚᕆᒃ ᖃᖑᓐᓄᑦ ᑕᒧᓗᒃᑎᓪᓗᒋᑦ, ᐊᖏᔪᒥᒃ ᐊᒃᑐᐃᓂᖃᓲᑦ ᐃᕙᕝᕕᐅᑉ ᑕᖅᓴᐅᖏᓐᓂᐊᓄᑦ ᑕᒪᒃᑯᓄᖓ 
ᐃᔨᖅᑐᐊᖃᓲᓄᑦ ᐱᕈᖅᑐᖃᓐᓂᖏᒍᑦ ᓲᓪᓗ ᓯᒡᔭᕆᐊᔾᔪᐃᑦ ᑕᒪᒃᑯᐊᓗ ᓴᐅᕐᕋᑦ ᓂᕈᐊᕆᔭᖃᓲᑦ ᕿᒥᕈᕋᔅᓴᒥᓂᒃ ᐱᑭᐅᓇᒋᑦ 
ᓂᖃᐅᓲᑦ ᐃᔨᖅᑐᐊᕆᓪᓗᒍ ᑕᒪᐃᓐᓄᑦ. ᐊᕐᕌᒍᓄᑦ 15 ᐊᓂᒍᓕᖅᑐᓄᑦ, ᑕᒪᓐᓇ ᐊᓯᔾᔨᓗᐊᖅᓯᒪᖏᑦᑐᖅ ᑕᑉᐱᑲᓂ ᓄᓇᖏᑕ 
ᖃᖅᓴᐅᖅᑑᑉ (ᓇᓗᓇᐃᕈᑦ 3). ᑭᓯᐊᓂᓕ, ᐃᕙᕝᕕᔅᓴᓕᐊᑦ ᓂᕋᐅᕆᔭᐅᓲᑦ ᑕᒪᒃᑯᓄᖓ ᐃᔨᖅᑐᐊᖃᓲᓄᑦ ᑎᖕᒥᐊᓄᑦ 
ᓇᓗᓇᐃᕆᓯᒪᓕᖅᑐᖅ ᓯᒡᔭᕆᐊᑦ ᐊᑉᐸᑑᔾᔪᐊᑉ ᕿᑭᖅᑖᓂ ᓂᕈᐊᕆᔭᖃᓲᖑᓂᖏᓄᑦ ᐱᕈᖅᑕᖃᓐᓂᖅᓴᐅᔪᓂᒃ ᓄᓇᓂᒃ 
ᐃᒻᒪᖄ 30% ᐅᖓᑖᓄᓪᓘᓐᓃᑦ ᑕᑯᔅᓴᐅᔾᔭᐃᕈᑖᓄᑦ ᐱᕈᖅᑐᖏᓄᑦ ᐊᓯᖏᓐᓂᒃ ᓯᒡᔭᕆᐊᖑᖃᑎᒻᒥᓐᓄᑦ ᑕᑉᐱᑲᓂ 
ᖃᖅᓴᐅᖅᑑᑉ ᓄᓇᖏᓂᒃ. ᐃᔨᖅᓯᒪᓂᖓ ᐱᑭᐅᖅᑕᐅᑦᑎᐊᓕᒪᔾᔪᑎᖏᑦ ᐃᓚᖃᓂᖏᓄᑦ ᖃᖑᐃᑦ ᑎᕆᒐᓂᐊᓪᓗ 
ᐊᐅᓚᓂᖏᑦ ᓴᖅᑭᔪᓐᓇᕋᓱᒋᔭᕗᑦ ᓇᓚᐅᑦᑖᕆᔭᖃᓐᓂᒻᒥᒃ ᓯᒡᔭᕆᐊᕋᔭᑦ ᐃᕙᓂᐊᑕ ᑲᔪᓯᑦᑎᐊᕈᓐᓇᓐᓂᖏᓄᑦ. 
ᑐᑭᓯᕚᓪᓕᕋᓱᒃᖢᒋᑦ ᑕᒪᒃᑯᐊ ᐊᒃᑐᐊᖃᑎᒌᓐᓂᐅᓲᑦ ᓂᔾᔪᑎᓄᑦ ᐱᕈᖅᑐᓄᓪᓗ, ᕿᒥᕐᕈᐃᔾᔪᓯᖃᓕᕆᕗᒍᑦ ᐅᔾᔨᖅᓵᕆᔭᑦᑎᒍᑦ 
ᓂᖃᐅᖃᓲᑦ ᐊᒻᒪ ᑲᖑᐃᑦ ᐱᕈᖅᑐᒥᒃ ᑕᒧᓗᒑᐅᓯᖏᑕ ᓇᐄᓴᐅᑎᙳᐊᖏᓄᑦ, ᕿᒥᕐᕈᓇᒍᑎᒋᓇᓱᒃᖢᑎᒍᑦ ᖃᓄᖅ ᓄᓈᑕ 
ᐱᕈᖅᑐᖃᓐᓂᖏᑦ ᐃᔨᖅᓯᒪᐅᓯᖃᓲᖑᔾᔪᑕᐅᓂᖏᓐᓄᑦ ᓴᓂᓕᕇᓕᕋᓱᒃᖢᒋᑦ ᖃᐅᔨᓵᕗᒃ.  

ᓇᓗᓇᐃᕈᑦ 3. ᐊᕐᕌᒍᒐᓴᓐᓄᑦ ᖃᐅᔨᓵᖑᓂᖏᑦ ᐱᑭᐅᖏᑕ ᐃᔨᖅᓯᒪᐅᓯᖏᓐᓄᑦ ᐳᓴᓐᑎᒃᑯᑦ (%) ᖃᖅᓴᐅᖅᑑᒻᒥ 
(ᐃᓗᐃᑦᑐᖅ) ᕿᑭᖅᑖᓂᓗ ᐊᑉᐸᑑᔾᔪᐊᖅ (ᒪᑐᐃᖓᔪᖅ) ᓄᓇᕗᑦ, ᑲᓇᑕ. 

ᑲᖑᐃᑦ ᓄᖑᓴᐃᓗᐊᓐᓂᖏᑕ ᕿᒥᕐᕈᔭᐅᓂᖏᑦ 
ᐊᕐᕌᒍᐊᓂ 2015, ᑲᔪᓯᓚᐅᖅᑕᕗᑦ ᓇᓗᓇᐃᖅᑐᖢᒋᑦ ᐃᓱᖃᓐᓂᖏᑦ ᑲᖑᐃᑦ ᑕᒧᓗᑉᐸᑦᑕᖏᑦ ᐱᕈᖅᑐᖏᑦ ᐊᑐᖅᖢᒍ ᑖᓐᓇ 
ᒪᓕᖁᔭᐅᓯᒪᔪᖅ ᓴᓇᔭᐅᓂᑯ ᓗᒃᑖᖅ ᑲᓐ ᐊᕗᓚᕼᐋᒧᑦ ᑲᑐᔾᔨᖃᑎᖏᓄᓪᓗ ᑲᓇᑕᐅᑉ ᐆᒪᔪᓕᕆᔨᔾᔪᐊᑦ ᐱᔨᑦᑎᖅᑎᖏᓂᒃ. 
ᑲᔪᓯᑦᑎᐊᕈᑎᖏᓄᑦ ᐊᑐᖅᖢᑕ ᐱᓕᕆᒃᑲᓐᓂᓚᐅᖅᑐᒍᑦ ᐊᑐᖅᖢᒍ ᑖᓐᓇ ᒪᓕᖁᔭᐅᓯᒪᔪᖅ ᓯᕗᓂᐊᒍᑦ 2014-ᒥ, 
ᐋᖅᑭᒋᐊᖅᓯᒪᔪᒥᒃ ᐊᑐᓕᓚᐅᖅᑐᒍᑦ ᓇᒥᓕᒫᖅ ᖃᐅᔨᓵᖑᔪᓂᒃ ᓄᓇᓂᒃ ᐅᑭᐅᖅᑕᖅᑐᐊᑕ ᒥᐊᓕᒐᑦ ᑲᓇᑕᐅᓪᓗ. ᑖᒃᑯᐊ 
ᑲᖑᒻᒧᑦ ᓱᕋᓇᒃᑕᐅᓂᖏᑦ ᕿᒥᕐᕈᓇᒍᑕᐅᔪᑦ ᐱᓕᕆᐋᖑᓪᓗᑎᒃ ᐊᔾᔨᒌᖏᑦᑐᒃᑯᑦ ᓇᔪᖅᑕᐅᓲᑦ ᓄᓇᖏᑕ ᐱᕈᖅᑐᖏᓄᑦ 
ᑕᒪᐃᓐᓂᒃ ᐊᑉᐸᑑᔾᔪᐊᖅ ᖃᖅᓴᐅᖅᑑᓪᓗ ᓄᓇᖏᓐᓂᒃ, ᖃᐅᔨᓵᕆᓇᓱᒃᖢᒋᑦ ᐃᓱᖃᕝᕕᖏᑦ ᑲᖑᓐᓄᑦ-ᐊᒃᑐᖅᑕᐅᓯᒪᔪᑦ 
ᓇᔪᖅᑕᐅᓲᑦ ᓄᓇᖏᑕ ᓄᖑᑎᖅᑕᐅᓂᖏᑦ (ᓇᓗᓇᐃᕈᑦ 4). ᓇᐃᑦᑐᒥᒃ, ᕿᒥᕐᕈᐃᔾᔪᑎᕗᑦ ᐃᓚᖃᓚᐅᖅᑐᑦ ᐱᓱᒃᖢᑕ 
ᒪᕐᕉᓐᓂᒃ -100ᒦᑕᒥᒃ ᐅᖓᒻᒨᖓᔪᑦ ᖄᐹᖓ ᓄᓇᐅᑉ ᐱᕈᖅᑐᖏᑦ ᒦᑕᒧᑦ ᐊᑐᖅᖢᑕ, ᐳᖅᑐᓂᖏ ᐱᕈᖅᑐᖏᑦ, 
ᐱᕈᕆᐊᕈᑎᖏᑦ ᓇᒦᓐᓂᖏᑦ ᐱᑕᖃᒻᒪᖔᓪᓗ ᑲᖑᓐᓄᑦ-ᑕᒧᓗᔅᓯᒪᔪᓄᑦ ᕿᒥᕐᕈᔭᐅᒋᓪᓗᑎᒃ ᖁᓖᑦ ᒦᑕᐃᑦ ᐊᓂᒍᕌᖓᑕ. 
ᑲᑎᑕᐅᓪᓗᑎᒃ ᐅᖓᑖᓄᑦ 70 ᕿᒥᕐᕈᐃᓂᖃᖅᖢᑕ ᑖᒃᑯᓇᓂ ᓄᓇᐅᔫᓐᓂᒃ, ᐊᓯᖏᒍᓪᓗ ᓄᓇᑐᐃᓐᓇᒃᑯᑦ ᓂᕈᐊᖅᓯᒪᔭᑦ 
ᓴᓪᓖᑦ ᕿᑭᖅᑖᓂ, ᖁᓛᒎᓕᒃᑯᑦ ᐅᐸᑲᑕᖅᖢᑎᒍᑦ ᔫᓂᒥ.  
 

ᓇᓗᓇᐃᕈᑦ 4ᐃ. ᓖᓴ ᑲᓇᑎ ᐊᒻᒪ ᐃᐊᒪ ᑕᐃᕕᔅ ᐱᕈᖅᑐᑦ ᐳᖅᑐᓂᖏᓐᓂᒃ ᖃᐅᔨᓴᖅᑐᑦ ᑲᖑᖃᕝᕕᐊᑕ ᓴᓂᕌᒍᑦ 
ᓇᔪᖅᑕᐅᓲᑦ ᖃᖅᓴᐅᖅᑑᖅ ᐊᕙᑖᓂ. ᕿᒥᕐᕈᐃᓂᖃᓚᐅᖅᑐᒍᑦ ᓇᔪᖅᑕᐅᓲᑦ ᓱᕋᓇᔅᓯᒪᓂᖏᓐᓂᒃ ᓄᓇᐅᔪᓂᒃ ᓂᕈᐊᖅᑕᑦ 
ᓴᓪᓖᑦ ᕿᑭᖅᑕᖓᓂ 2015-ᒥ. 4ᐱ. ᓯᑳᑦ ᕕᓚᒥᖕ ᖃᐅᔨᓴᐃᔪᖅ ᓇᔪᖅᑕᐅᓲᑦ ᓄᓇᖏᑕ ᖃᐅᔨᓵᖏᓂᒃ ᓯᓚᕈᔫᑎᓪᓗᒍ 
ᕿᑭᖅᑖᓂ ᐊᑉᐸᑑᔾᔪᐊᖅ. 

 

 

4ᐱ4ᐃ 



ᐃᕙᕝᕕᖏᓂᒃ ᐅᔾᔨᖅᓴᐅᑎᕗᑦ ᓂᖃᐅᓂᖏᓄᓪᓗ ᑕᑯᔅᓴᕈᖅᓯᒪᔪᑦ  

ᐅᔾᔨᖅᓵᖃᓚᐅᖅᑐᒍᑦ ᓯᒡᔭᕆᐊᑦ ᐱᑭᐅᒐᑦᑎᓐᓂᒃ ᐃᕙᕝᕕᖏᓐᓂᒃ ᐊᐅᔭᓕᒫᖅ ᖃᓄᐃᓐᓂᕕᓂᖏᓂᒃ ᖃᐅᔨᓴᖅᖢᑕ 
ᐱᔭᕆᔭᐅᒻᒪᖔᑕ ᐱᕈᔨᐊᖑᒻᒪᖔᑕᓘᓐᓃᑦ. ᐊᕐᕌᒍᐊᓂ 2015, ᓇᓗᓇᐃᖅᓯᔪᓐᓇᖅᓯᓪᓗᑕ ᑖᒃᑯᓂᖓ ᐱᑭᐅᖅᑕᑦᑕ 118 
ᕿᑭᖅᑕᖓᒍᑦ ᐊᑉᐸᑑᔾᔪᐊᖅ. ᑖᒃᑯᓇᙵᑦ, ᑖᒃᑯᐊᑐᐊᖅ 24 ᐊᐃᑦᑕᐅᖅᑑᖃᓕᖅᖢᑎᒃ ᒪᓐᓂᖏᓂᒃ; ᑖᓐᓇ ᐊᖅᐸᓯᓐᓂᖅᓴᓪᓚᕆᒃ 
ᓯᕗᓂᐊᒍᑦ ᖃᐅᔨᓵᓄᑦ ᐊᕐᕌᒍᓄᑦ ᐊᒃᑐᖅᑕᐅᓗᐊᕋᓱᒋᔭᕗᑦ ᓯᓚᕈᔫᖏᓐᓇᕈᑖᓄᑦ ᐅᐱᙶᖓ ᐊᓯᖏᓪᓗ ᑎᖕᒥᐊᑦ 
ᒪᓂᖃᑦᑎᐊᖏᓐᓂᖏᓄᑦ (ᐱᓗᐊᖅᑐᖅ ᑲᖑᑦ) ᓂᕿᑐᓲᓄᑦ. ᑕᐃᒪᓐᓇᐸᓗᒃᑕᐅᖅ, ᑕᑉᐱᑲᓂ ᖃᖅᓴᐅᖅᑑᒻᒥ ᐅᓄᖏᑦᑑᓪᓗᑎᒃ 
ᑲᔪᓯᑦᑎᐊᖅᑐᑦ ᑕᑯᔅᓴᕈᖅᖢᑎᒃ ᑖᒃᑯᐊᑐᐊᖅ 2/63 ᐊᓂᒍᐃᓪᓗᑎᒃ ᐃᕙᔭᒥᓂᒃ. ᖃᐅᔨᒪᔭᑐᖃᐅᓪᓗᓂ, ᑎᖕᒥᐊᑦ ᐃᕙᔪᑦ 
ᖃᖅᓴᐅᖅᑑᒻᒥ ᐊᖅᐸᓯᒐᔪᒻᒪᑦ ᑕᑯᓪᓗᒋ ᐊᓯᖏᑦ ᒥᑭᓐᓂᖅᓴᔾᔪᐊᖅ ᓲᓪᓗᓕ ᓴᓂᕌᒍᑦ ᐊᑉᐸᑑᔾᔪᐊᖅ. ᑖᒃᑯᐊ ᓯᒡᔭᕆᐊᑦ ᐃᕚᖏᑦ 
ᐱᔭᕆᔭᐅᒐᔪᓐᓂᖏᓄᑦ ᑕᑉᐱᑲᓂ ᖃᖅᓴᐅᖅᑑᑉ ᓴᓂᕌᓂ ᐱᔾᔪᑕᐅᖃᑕᐅᓯᒪᔪᖅ ᖃᓄᖅ ᑲᖑᖃᓗᐊᓐᓂᖓ ᐊᒃᑐᐃᓂᖃᓕᒻᒪᖔᑦ 
ᐊᓯᒥᓄᑦ ᑎᖕᒥᐊᖑᖃᑎᒥᓄᑦ. ᐃᓕᖅᑯᓯᖓ ᐅᓄᖏᑦᑑᓪᓗᑎᒃ ᐱᑭᐅᖅᑕᕗᑦ ᑲᔪᓯᖃᑦᑕᓐᓂᖏᑦ ᖃᖅᓴᐅᖅᑑᑉ ᓄᓇᖏᓐᓂᒃ 
ᐱᔾᔪᑎᖃᕋᓱᒋᓪᓗᑎᒍᑦ ᑲᖑᖏᓐᓂᒃ ᓂᖃᐅᓲᑦ ᑎᑭᓚᐅᕋᑎᒃ ᐃᕙᔭᖏᓄᑦ ᐱᓇᓱᓲᖑᓂᖏᓂᒃ ᖃᓂᒃᓴᖅᑐᓄᑦ ᑲᖑᓐᓂᒃ.  

ᑎᕆᒐᓂᐊᑦ ᐃᓱᙵᐃᓪᓗ ᓂᖃᐅᒐᔪᓛᖑᓪᓗᑎᒃ ᓯᒡᔭᕆᐊᑉ ᐃᕙᔭᖏᓐᓂᒃ. ᑕᒪᒃᑯᐊ ᕿᒥᕐᕈᓇᓱᒃᖢᑎᒍᑦ ᐅᓄᓐᓂᖏᑦ 
ᐱᓇᓱᖃᑦᑕᓐᓂᖏᓪᓗ ᐊᒥᓲᓂᖅᓴᐅᒻᒪᖔᑕ ᑲᖑᖃᓐᓂᐊᑕ ᓴᓂᕌᒍᑦ, ᓇᑉᐸᖅᓰᓪᓗᑕ ᐊᔾᔨᓕᐅᕆᔾᔪᑎᓂᒃ ᐊᑐᓖᑦ ᐳᓚᑦ 
ᑕᐅᑐᒃᑎᑦ ᐊᔾᔨᓕᐅᕆᑦᑕᖅᑐᑦ ᓇᓗᓇᐃᖅᓯᒪᔪᒃᑯᑦ ᑕᑯᔅᓴᐅᑎᑕᐅᓪᓗᑎᒃ ᐱᑭᐅᖅᑕᕕᓂᕗᑦ ᓯᒡᔭᕆᐊᓄᑦ (ᑕᑯᔭᔅᓴᖅ 3, 
ᓇᓗᓇᐃᕈᑦ 5) ᓄᓇᑐᐃᓐᓇᒃᑯᓪᓗ ᓂᕈᐊᒐᐅᔪᓂᒃ, ᓴᖅᑮᓇᓱᒃᖢᑕ ᐊᑕᐅᓯᕈᖅᓯᒪᔪᓂᒃ ᓇᐄᓴᐅᑎᔅᓴᓂᒃ ᖃᓄᑎᒋ 
ᓂᕿᑐᓲᑦ ᐊᒥᓲᓂᖃᒻᒪᖔᖏᑕ ᓴᓂᓕᕇᓪᓗᑎᒃ ᕿᒥᕐᕈᔪᓐᓇᐅᑎᑦᑎᓐᓂᒃ. ᓂᕆᐅᒋᔭᓄᑦ ᓂᕿᑐᓲᑦ ᐆᒪᔪᑦ ᐅᓄᓐᓂᖅᓴᐅᓲᑦ 
ᑲᖑᐃᑦ ᐃᕙᕝᕕᒋᓲᖏᓄᑦ ᖃᖅᓴᐅᖅᑑᒻᒥ; ᑖᒃᑯᐊᓗ ᑕᑯᔅᓴᕈᖅᓯᒪᔪᑦ ᖃᐅᔨᓴᕈᑎᑦᑎᒍᑦ ᐃᓱᒪᓕᐊᒧᑦ ᑖᔅᓱᒧᖓ 
ᐃᑲᔪᐃᓪᓗᑎᒃ ᑭᓯᐊᓂ ᕿᒥᕐᕈᔭᐅᒻᒪᑕᓱᓕ ᑕᒪᐃᓐᓂᒃ ᐊᔾᔨᓕᐅᖅᓯᒪᔪᑦ ᓱᓕᓪᓚᕆᒻᒪᖔᖏᓄᑦ. ᐅᓪᓗᒥᒧᑦ, ᐅᓄᓛᖑᔪᑦ 
ᐱᔭᕆᔭᐅᓂᖏᑕ ᒪᓐᓂᖏᑦ ᑎᕆᒐᓂᐊᓄᑦ ᒪᕐᕉᓪᓗ ᐊᔾᔨᓕᐅᖅᓯᒪᔫᒃ ᐃᓱᙵᑦ ᓇᐸᓂᐊᓐᓄᑦ ᐱᔭᕆᔭᐅᓪᓗᑎᒃ 
ᐱᑭᐅᖅᑕᕕᓂᑦᑎᓐᓂᒃ.  

ᑖᒃᑯᐊ ᐊᔾᔨᓕᐅᕈᑏᑦ ᐊᑐᖅᑕᐅᓚᐅᕆᕗᑦ ᑎᖕᒥᐊᑦ ᐅᐸᔅᓯᒪᓂᕆᓲᖏᓄᑦ ᐃᕙᔭᒥᓂᒃ ᐃᓕᖅᑯᓯᖏᓂᓪᓗ ᖃᐅᔨᓴᖅᖢᒍ 
ᓇᓚᐅᑦᑖᒐᕆᔭᖅ ᑎᖕᒥᐊᑦ ᐱᕈᖅᑐᑭᓐᓂᖅᓴᒥᒃ ᐱᑭᐅᓖᑦ ᐅᓄᖅᑐᐃᖅᓱᓐᓂᖅᓴᐅᓪᓗᑎᒃ ᕿᒪᐃᓲᑦ ᐊᒻᒪᓘᓐᓃᑦ 
ᐊᑭᓂᐅᓂᖅᓴᐅᔪᒥᒃ ᕿᒪᐃᓯᒪᓲᖑᓂᖏᓄᑦ. ᑕᒪᒃᑯᓄᖓ ᑎᖕᒥᐊᓄᑦ ᐃᔨᖅᓯᒪᑎᑦᑎᓲᓄᑦ ᐃᕙᕝᕕᖏᓂᒃ, ᑖᒃᑯᐊ 
ᐊᔾᔨᓕᐅᕆᔪᑦ ᐃᓚᐅᖅᖢᑎᒍᑦ ᓇᐄᓴᐅᑎᖏᓄᑦ ᐱᑭᐅᖓᑕ ᐆᓇᔪᓐᓂᐊᓄᑦ ᒪᓐᓂᖏᓄᑦ. ᑖᒃᑯᐊ ᐅᓇᔪᓐᓂᐊᓄᑦ 
ᖃᐅᔨᓴᕈᑏᑦ ᐅᔾᔨᓵᖃᖅᖢᑎᒃ ᐊᓯᔾᔨᐅᑎᔪᓂᒃ ᐆᓇᔪᓐᓂᐊᓐᓄᑦ ᕿᒪᕉᑎᑎᓪᓗᒋᑦ ᐊᓐᓇᕕᐊᖏᑦ, ᐊᓯᔾᔨᕈᑎᔪᑦ 
ᒥᑭᑦᑐᒻᒪᕆᒻᒥᒃ ᓴᖅᑭᑉᐸᒃᖢᑎᒃ ᑕᑯᔅᓴᐅᑦᑎᐊᖅᑐᒃᑯᑦ. 

ᐊᕐᕌᒎᔪᒧᑦ ᐱᒋᐊᕆᔭᖃᓚᐅᕆᕗᒍᑦ ᓴᓇᔭᐅᓯᒪᔪᓂᒃ ᐃᕙᕝᕕᙳᐊᓂᒃ ᓇᓗᓇᐃᕋᓱᒃᖢᒍ ᑕᒪᓐᓇ ᐱᔭᐅᓇᓱᓐᓂᖏᓄᑦ 
ᐊᖏᓂᖅᓴᐅᒻᒪᖔᑦ ᑲᖑᐃᑦ ᓇᔪᖅᑕᖏᑕ ᓴᓂᓕᕆᔭᖏᒍᑦ. ᑖᒃᑯᐊ ᖃᐅᔨᓵᕆᔭᕗᑦ ᓴᓇᒪᔪᑦ ᐱᑭᐅᖑᐊᑦ ᑎᓴᒪᓂᒃ 
ᖃᓪᓗᓈᓂ ᑎᖕᒥᐊᖏᓂᒃ ᒪᓐᓂᓕᖅᓯᒪᓪᓗᑎᒃ, ᐊᔾᔨᖃᓛᑦ ᓯᒡᔭᕆᐊᑉ ᒪᓐᓂᖏᓐᓄᑦ, ᐊᔾᔨᒌᖏᑦᑐᒃᑯᑦ ᐱᕈᖅᑐᓕᒃᑯᑦ 
ᓇᔪᖅᑕᐅᓲᓄᑦ ᐅᖓᓯᓕᕇᒃᖢᑎᒍᓪᓗ ᑖᔅᓱᒪᐅᑉ ᑲᖑᐃᑦ ᓇᔪᕝᕕᒋᓲᖓᓂᒃ. ᖃᐅᔨᓵᕆᓪᓗᒋᑦ 60 ᐱᑭᐅᙳᐊᑦ ᐃᓗᐊᒍᑦ 
ᑲᖑᖃᕝᕕᐅᑉ ᓇᔪᒑᓂᒃ ᖃᖅᓴᐅᖅᑑᒻᒥ, 60 ᐱᑭᐅᙳᐊᑦ 5 ᑭᓛᒥᑕᒥᒃ ᐅᖓᓯᓐᓂᓕᒻᒥᒃ ᓇᔪᖅᑕᒧᑦ, 60 ᐱᑭᐅᙳᐊᑦ 10 
ᑭᓛᒥᑕᒥᒃ ᐅᖓᓯᓐᓂᓕᒻᒥᒃ, ᐊᒻᒪᓗ 60 ᐱᑭᐅᙳᐊᑦ ᐊᑉᐸᑑᔾᔪᐊᒻᒥ. ᕿᒥᕐᕈᓇᐅᓯᖏᑦ ᑖᒃᑯᐊ ᐊᔾᔨᓕᐅᖅᑕᐅᓯᒪᓪᓗᑎᒃ 
ᐅᓪᓗᒥᒧᑦ ᑲᔪᓰᓐᓇᖅᐳᖅ. 

ᑕᑯᔭᔅᓴᖅ 3. ᓯᒡᔭᕆᐊᑦ ᐃᕙᕝᕕᖏᓐᓂᒃ ᓂᖃᐅᔭᐅᒋᐊᓐᓂᑯᑦ ᐊᔾᔨᓕᐅᕈᑎᓄᑦ ᐊᔾᔨᓕᐅᕆᑦᑕᖅᑐᑦ ᓇᓗᓇᐃᖅᑕᒧᑦ 
ᐊᑯᓐᓂᖃᖅᖢᑎᒃ ᐊᑉᐸᑑᔾᔪᐊᒻᒥ ᖃᖅᓴᐅᖅᑑᒻᒥᓪᓗ ᐊᕐᕌᒍᐊᓄᑦ 2015.  
 

   AMGP BBPL DUNL REPH RUTU WRSA SEPL SESA ᑲᑎᑦᑐᑦ
ᐊᑉᐸᑑᔾᔪᐊᖅ ᐊᔾᔨᓕᐅᕈᑎ ᐃᓕᔭᐅᔪᖅ 3 1 6 3 0 3 0 12 28 

ᓂᕿᑐᖅᑎ ᐱᓇᓱᓐᓂᖓ 3 1 3 1 0 2 0 10 20 
ᖃᖅᓴᐅᖅᑑᖅ ᐊᔾᔨᓕᐅᕈᑎ ᐃᓕᔭᐅᔪᖅ 3 4 1 2 4 24 7 0 45 
 ᓂᖃᐅᓂᖏᑦ n/a n/a n/a n/a n/a n/a n/a n/a n/a 



 
 

 
ᓇᓗᓇᐃᕈᑦ 5. ᑕᒪᒃᑯᐊ ᑎᕆᒐᓂᐊᑦ ᐊᑐᓛᖑᔪᑦ ᓂᖃᐅᓲᓂᒃ ᓂᔾᔪᑎᓂᒃ ᓯᒡᔭᕆᐊᑦ ᐃᕙᕝᕕᖏᓐᓂᒃ ᑕᑉᐱᑲᓂ 
ᖃᖅᓴᐅᖅᑑᖅ ᐊᑉᐸᑑᔾᔪᐊᓪᓗ ᓄᓇᖏᓐᓂᒃ. ᖃᐅᔨᓴᖅᑕᕗᑦ ᓇᓗᓇᐃᖅᓯᓇᓱᒃᑐᖅ ᑕᒪᒃᑯᐊ ᑎᕆᒐᓂᐊᑦ ᓇᕆᐊᖅᑐᑦ 
ᑲᖑᓐᓂᒃ ᐱᓇᓱᓕᕌᖓᒥᒃ ᑲᑕᒋᐊᕈᑎᓕᒻᒥᒃ ᐊᒃᑐᐃᓂᖃᓲᖑᔪᑦ ᓯᒡᔭᕆᐊᑦ ᑭᖑᕚᓕᐅᕋᓱᓐᓂᖏᓐᓄᑦ.  
 
ᐊᔾᔨᓕᐅᒐᑎᒍᑦ ᑕᑯᔅᓴᕈᖅᓯᒪᒋᕗᖅ ᑕᒪᒃᑯᐊ ᑑᓪᓕᒑᔾᔪᐃᑦ ᓂᕕᐅᓲᖑᓂᖏᓐᓂᒃ ᐅᐸᒃᑕᐅᓕᕌᖓᒥᒃ ᑲᖑᓐᓄᑦ, 
ᓂᓪᓕᐊᓪᓗᑎᒃ ᖃᖓᑕᑲᑕᒃᖢᑎᓪᓗ ᐃᕙᕝᕕᖓᓂᒃ (ᓇᓗᓇᐃᕈᑦ 6). ᑖᓐᓇ ᐃᓕᖅᑯᓯᖓ ᓴᖅᑭᔭᑦᑐᖅ ᐱᑭᐅᖓᑕ ᓴᓂᐊᒍᑦ 
ᐊᐅᓚᓂᐅᔪᓂᒃ ᑕᑯᔭᐅᑎᑦᑎᓲᖅ ᓇᒦᓐᓂᖓᓂᒃ ᓂᕿᑐᖅᑎᓄᑦ ᐊᓱᐃᓛᒃ ᐱᔭᕆᔭᐅᓂᖏᑦ ᐳᖅᑐᓯᒋᐊᖅᖢᑎᒃ 
ᓂᕕᐅᖃᑦᑕᓐᓂᖏᓄᑦ ᓇᓗᓇᐃᕆᔭᕌᖓᑕ. ᑕᒪᒃᑯᐊ ᑲᖑᐊᕋᓖᑦ, ᐃᓴᐅᑦ ᑲᖑᐃᑦ ᐃᓄᓐᓂᒃ ᕿᒫᓯᒪᓲᖑᓂᖏᓄᑦ, 
ᐊᑐᓐᓂᖅᓴᐃᑦ ᓄᓇᖏᓐᓂᒃ ᖃᐅᔨᓴᖅᑕᐅᔪᓂᒃ ᓯᒡᔭᕆᐊᓄᑦ ᐅᐸᒍᑎᓲᖑᓪᓗᑎᒃ ᐅᓪᓗᖅ ᐃᓱᓕᓕᖅᑎᓪᓗᒍ ᖃᐅᔨᓴᖅᑎᑦ 
ᕿᒪᐃᕆᓯᒪᓕᖅᑎᓪᓗᒋᑦ. ᐊᔾᔨᓕᐅᕈᑎᑦ ᐃᓕᔭᐅᒐᒥᒃ ᐱᑭᐅᖏᓄᑦ ᑕᑯᔅᓴᕈᐃᓪᓗᑎᒃ ᑑᓪᓕᒑᔾᔪᐃᑦ ᐃᓕᖅᑯᓯᖏᓐᓂᒃ 
ᑕᑯᒥᓇᓲᓂᒃ ᖃᐅᔨᓴᒐᔭᖏᑕᕗᑦ ᖃᓄᑎᒋ ᑲᖑᓐᓂᒃ ᐃᑉᐱᒋᔭᖃᒻᒪᖔᖏᑕ, ᐱᓂᖅᓴᐅᓪᓗᑎᒃ ᐃᓴᐅᖑᑎᓪᓗᒋᑦ 
ᖃᖓᑕᔪᓐᓇᖏᓐᓇᒥᒃ, ᕿᒫᓴᕋᐃᓐᓂᖏᓄᑦ ᐃᓄᖃᑐᐊᕌᖓᑦ ᖃᓂᒋᔭᖓ.  
 

 

 
 
 
ᓇᓗᓇᐃᕈᑦ 6. ᑑᓪᓕᒑᔾᔪᐃᑦ ᓂᕕᐅᕆᔭᓖᑦ ᐱᑭᐅᒻᒥᒃ 
ᑲᖑᐊᕋᓖᓐᓂᒃ ᑲᖑᓐᓂᒃ ᐊᖅᑯᓵᓕᖅᑐᑦ ᐱᑭᐅᖓᓂᒃ 
ᑕᓯᒻᒧᑦ ᑎᑭᐅᑎᓇᓱᒃᖢᑎᒃ.

 
 
 



ᐊᒃᑐᐃᓂᖏᑦ ᓇᔪᖅᑕᐅᓲᑉ ᓄᓇᖏᑦ ᐊᓯᔾᔨᖅᑎᓪᓗᒋᑦ ᐃᒪᒻᒥᐅᑕᑦ ᐊᐅᓚᔾᔪᓯᕆᔭᖏᓐᓂᒃ  
ᑕᓯᓪᓗᐃᑦ ᐃᒪᖅᓱᓖᓪᓗ ᓄᓇᐃᑦ ᑕᑯᔅᓴᓪᓚᕆᐅᒻᒪᑕ ᓯᒡᔭᖅᐸᓯᑦᑐᓂᒃ ᐅᑭᐅᖅᑕᖅᑑᑉ ᓄᓇᖁᑎᖏᓐᓂᒃ. ᑕᒪᒃᑯᐊ 
ᓄᓇᖏᑦ ᓇᔪᖅᑕᐅᓲᑦ ᐊᓯᔾᔨᕌᖓᑕ ᑲᖑᓐᓄᑦ ᑕᒧᓗᒃᑕᓐᓂᖏᓄᑦ ᓄᓇᐅᑉ ᐱᕈᖅᑐᖃᕝᕕᖏᓐᓂᒃ ᓴᖅᑮᔪᓐᓇᕆᕗᖅ 
ᐊᓯᔾᔨᐅᑎᒋᔪᓐᓇᖅᑕᖏᓐᓂᒃ ᐃᒪᒻᒥ ᐊᐅᓚᓂᕆᔭᐅᓲᓄᑦ ᐆᒪᔪᖏᓐᓄᑦ. ᐱᓕᕆᖃᑎᒋᓪᓗᑎᒍᑦ ᕕᐊᔅᑕᓐ ᖃᐅᔨᓴᖅᑎ 
ᓗᒃᑕᙳᖅᓯᒪᓕᖅᑐᖅ ᓗᒃᑖᖅ Hᐊᑐ ᒪᕆᐊᔅ, ᑲᔪᓯᒋᐊᕆᓪᓗᑕ ᖃᐅᔨᓴᕈᑎᒥᒃ ᐱᒋᐊᖅᑕᐅᓂᑯ 2014-ᒥ ᖃᓄᑎᒋ 
ᑲᖑᐃᑦ ᐊᓯᔾᔩᑎᑦᑎᓂᖏᓐᓂᒃ ᐃᒪᒻᒧᑦ ᓯᐊᒻᒪᒃᑎᖅᐸᓪᓕᐊᔪᓂᒃ ᓂᕿᒋᔭᐅᓲᑦ ᐃᒪᒻᒥᐅᑕᓄᑦ, ᐊᒻᒪᓗ ᑕᒪᒃᑯᐊ ᐃᒪᒻᒥ 
ᓇᔪᖅᑐᑦ ᕿᒥᓪᓗᖃᖏᑦᑐᑦ (ᓂᕿᒋᔭᑦ ᐊᓯᖏᓄᑦ ᑎᖕᒥᐊᓄᑦ) ᐊᒃᑐᖅᑕᐅᓕᒻᒪᖔᖏᓐᓂᒃ (ᓇᓗᓇᐃᕈᑦ 7). 
ᕿᒥᕐᕈᔭᐅᓂᖏᑦ ᐅᓪᓗᒥᒧᑦ ᑲᔪᓰᓐᓇᖅᑐᑦ, ᐊᒻᒪᓗ ᑐᙵᕕᒋᓪᓗᒍ ᓴᖅᑭᕐᖓᐅᑎᒋᑦ ᖃᐅᔨᓵᒧᑦ, ᑲᔪᓯᔪᒪᓂᐊᖅᑕᕗᑦ 
ᑕᒪᓐᓇ ᐃᒪᒻᒨᖃᑦᑕᖅᑐᖅ ᖃᐅᔨᓵᖑᒃᑲᓐᓂᓪᓗᓂ ᐊᕐᕌᒍᐊᓂ 2016.  
   

 
ᓇᓗᓇᐃᕈᑦ 7. ᓗᒃᑖᖅ Hᐊᑐ ᒪᕆᐊᔅ ᐃᒥᒻᒥᒃ ᐊᒡᒍᐃᔪᖅ ᒥᑭᓕᕇᒥᒃ ᓯᒥᐅᑎᖃᖅᖢᓂ ᓇᓪᓕᐊᒃ ᓂᕿᔅᓴᔭᕆᔭᑦ 
ᓴᕝᕙᐅᓲᖑᓂᖏᑦ ᓄᓇᒥᒃ ᐃᒪᐅᑉ ᐆᒪᔪᖃᕝᕕᖏᑕ ᐊᐅᓚᓂᖏᓄᑦ, ᐊᒻᒪᓗ ᖃᓕᕇᒃᑎᖅᓯᒪᔪᓄᑦ ᓂᕿᓕᕇᖅᑐᓄᑦ 
ᐃᒪᒻᒥᐅᑕᑦ ᕿᒥᓪᓗᖃᖏᑦᑐᑦ ᖁᐱᕐᕈᖏᓐᓂᒃ.  
 
ᕿᒥᓪᓗᖃᖏᑦᑐᑦ ᖁᐱᕐᕈᖏᑦ ᖃᐅᔨᓵᖑᔾᔪᑎᑦ  
ᕿᒥᓪᓗᖃᖏᑦᑐᑦ ᖁᐱᕐᕈᖏᑦ ᓂᕿᓪᓗᐊᑕᕆᔭᐅᒻᒪᑕ ᓯᒡᔭᕆᐊᓄᑦ ᖃᔅᓯᒐᓛᔾᔪᓐᓄᓪᓗ ᓄᓇᐃᓐᓇᒻᒥᒃ ᐱᑭᐅᖃᓲᓄᑦ 
ᖁᐸᓄᐊᓄᑦ. ᕿᒥᓪᓗᖃᖏᑦᑐᓂᒃ ᖁᐱᕐᕈᓂᒃ ᑲᑎᖅᓱᐃᖃᑦᑕᖅᖢᑕ ᐱᓇᓱᐊᕈᓯᑕᒫᖅ ᐅᓪᓗ 7 ᐊᓂᒍᕌᖓᑕ ᑲᑕᕝᕕᓕᒃ 
ᐊᑯᖅᓯᔾᔪᑖᓂᒃ ᐊᑐᖅᖢᑕ ᐸᓂᖅᑐᒃᑯᑦ ᒪᓴᐅᔪᒃᑯᓪᓗ ᓇᔪᖅᑕᐅᓱᓄᑦ, ᓯᕗᓂᐊᒍᑦ ᐊᕐᕌᒍᖏᒍᑦ ᐊᑐᖅᓯᒪᔭᑦᑎᑐᑦ 
ᓄᓇᖏᓐᓂᒃ. ᑕᒪᒃᑯᐊ ᐅᓄᓐᓂᕆᔭᖏᑦ ᐊᔾᔨᒌᖏᑦᑐᑎᐅᓂᖏᓪᓗ ᕿᒥᓪᓗᖃᖏᑦᑐᑦ ᖁᐱᕐᕈᖏᑦ ᓇᓗᓇᐃᕋᓱᑦᑕᕗᑦ 
ᖃᓄᑎᒋ ᑲᖑᐃᑦ ᑕᒧᓗᒍᓯᖏᑦ ᐊᒃᑐᐃᓂᖃᒻᒪᖔᑕ ᓂᕿᓪᓗᐊᑕᕆᔭᐅᔪᓄᑦ ᓯᒡᔭᕆᐊᓄᑦ.  

 
 
 



ᓯᒡᔭᕆᐊᑦ ᐊᐅᓪᓛᖅᑎᓪᓗᒋᑦ ᓇᐅᒃᑰᓐᓂᖏᓄᑦ ᓇᓗᓇᐃᕈᑎᔪᑦ ᐊᑐᖅᖢᒋᑦ ᓄᓇᒧᑦ ᓇᓗᓇᐃᕈᑏᑦ  
ᖃᐅᔨᓵᕗᑦ ᑲᔪᓯᑎᓚᐅᖅᑕᕗᑦ ᓯᕿᓂᒻᒧᑦ ᓄᒃᑭᓪᓚᐅᑎᓕᓐᓂᒃ ᐊᑐᖅᖢᑕ ᓄᓇᒧᑦ ᓇᓗᓇᐅᕈᑎᓂᒃ ᓇᐅᒃᑯᑦ ᖃᖓᑕᓪᓗᑎᒃ 
ᐊᐅᓪᓛᓲᖑᓂᖏᓄᑦ ᓯᒡᔭᕆᐊᕋᔭᐃᑦ ᑎᖕᒥᐊᖏᑦ ᐊᕐᕌᒍᐊᓄᑦ 2015. ᐊᐅᔭᐅᔪᒥᒃ, ᑲᔪᓯᑎᑕᕗᑦ ᐱᓕᕆᖃᑎᒋᓂᕗᑦ ᒪᓄᒪᑦ 
ᐱᓕᕆᕕᐊᓄᑦ ᐱᐅᖅᓱᐊᕆᔾᔪᑎᑦ ᖃᐅᔨᓴᐅᑎᖏᑦ, ᐊᒻᒪᓗ ᐊᑐᓚᐅᖅᖢᑕ 30-ᓂᒃ ᓯᕿᓐᓂᒻᒧᑦ ᓄᒃᑭᓚᐅᑎᓕᓐᓂᒃ 
ᓯᒡᔭᕆᐊᑉ ᑎᖕᒥᐊᖏᓄᑦ ᐊᑉᐸᑑᔾᔪᐊᑉ ᑕᖕᒫᕝᕕᐊᓂ. ᐱᔭᐅᓂᖏᑦ ᑖᒃᑯᐊ ᓇᓗᓇᐃᕈᑏᑦ ᐊᐅᔭᐅᓛᖅᑐᖅ, ᐃᑲᔪᐃᓂᐊᖅᑐᖅ 
ᓇᐅᒃᑯᓪᓚᕆᒃ ᖃᖓᑕᓂᕆᓲᖏᓐᓂᒃ ᑎᖕᒥᐊᖏᑦ ᑲᑐᔾᔨᖃᑎᖃᓪᓗᑕ ᑐᑭᓯᓇᓱᓪᓗᒍ ᐊᒃᑐᐊᓂᖃᓐᓂᖏᑦ 
ᖃᖓᑕᕝᕕᒋᓲᖏᑕ ᐊᐅᓪᓛᖅᖢᑎᒃ ᓇᔪᓲᓕᒫᖏᓐᓄᑦ ᓄᓇᓄᑦ.  
 
MOTUS ᓂᔾᔪᑎᓄᑦ ᓈᓚᐅᑎᕋᓛᒧᑦ ᓈᓚᒍᑎᖏᑦ  
ᖃᖓᑦᑎᐊᒃᑯᑦ ᓯᕗᒨᕆᓂᖏᑦ ᓴᓇᔭᐅᓲᓄᑦ ᐊᖏᔪᒻᒪᕆᒻᒥᒃ ᐊᑭᑭᒡᓕᒋᐊᕆᓯᒪᕗᖅ ᐊᑐᕆᐊᒥᒃ ᑕᒪᒃᑯᓂᖓ VHF  
ᓈᓚᐅᑎᓕᓐᓄᑦ ᓇᒧᙵᓐᓂᖏᓄᑦ ᖃᐅᔨᓴᕈᑎᓄᑦ, ᑕᒪᒃᑯᐊ ᐊᒥᓲᓪᓗᑎᒃ ᐊᑐᕋᔅᓴᐅᓕᖅᖢᑎᒃ ᑎᖕᒥᐊᒐᓛᓗᓐᓄᑦ 
ᐊᖏᔪᒥᓪᓗ ᓄᓇᒥᒃ ᐊᒡᒍᖅᓯᒪᔪᓃᙵᖅᑐᓂᒃ. ᑕᒪᓐᓇ ᐅᓪᓗᒥ ᑲᔪᓯᓕᖅᑐᖅ ᓇᒥᓕᒫᖅ ᑲᓇᓐᓇᐅᑉ ᐅᑭᐅᖅᑕᖅᑐᐊᓂ, 
ᐅᓄᖅᑑᓕᖅᖢᑎᒃ ᓇᑉᐸᖅᑯᑎᐅᔪᑦ ᓈᓚᒃᐸᑦᑐᑦ ᐊᔾᔨᒌᖏᑦᑐᓂᒃ ᑎᖕᒥᐊᓄᑦ ᓄᖅᑲᖓᕝᕕᐅᓲᓄᑦ ᓯᒡᔭᕆᐊᓄᑦ 
ᐊᓯᖏᓪᓗ ᑎᖕᒥᐊᑦ (ᓇᓗᓇᐃᕈᑦ 8). ᐃᓚᒋᔭᐅᓪᓚᕆᒃᖢᑕ ᐊᑑᑎᖃᖅᑐᒥᒃ ᐱᓕᕆᖃᑕᐅᓯᒪᔪᒍᑦ ᖃᐅᔨᓴᓐᓂᒻᒧᑦ 
ᐊᔾᔨᒌᖏᑦᑐᓂᒃ ᖃᐅᔨᓴᕈᑎᖃᖅᖢᑕ ᐊᑐᖅᖢᒍ ᑕᒪᓐᓇ ᓴᖅᑭᓯᒪᔪᖅ ᐱᒋᐊᖅᖢᒍ 2014. ᐊᑐᖅᖢᑎᒍᑦ ᐳᒃᑭᑦᑐᑦ 
ᓇᑉᐸᖅᓯᒪᔪᑦ 2014-ᒥ ᐊᑉᐸᑑᔾᔪᐊᒻᒥ ᖃᖅᓴᐅᖅᑑᒻᒥᓗ ᑕᖕᒫᕝᕕᖏᓂᒃ ᓴᓂᕋᑦᑎᒍᑦ ᖃᖓᑕᑲᑕᓐᓂᖏᑦ ᖃᐅᔨᓴᖅᖢᒋᑦ 
ᑎᖕᒥᐊᖏᑦ (ᐃᓗᐊᒍᑦ 20ᑭᓛᒥᑕᑦ), ᒥᑭᑦᑐᒻᒪᕆᓐᓂᓪᓗ ᖃᐅᔨᓴᐅᑎᓕᖅᖢᒋᑦ (<1ᒍᕌᒻ) ᑎᖕᒥᐊᑦ ᑐᓄᓱᖓᓄᑦ 
ᓂᐱᑦᑕᐅᑎᒧᑦ, ᖃᐅᔨᕚᓪᓕᖅᓯᒪᓕᖅᑐᒍᑦ ᐃᓕᖅᑯᓯᕆᔭᐅᓲᓂᒃ ᑎᖕᒥᐊᑦ ᐃᕙᓇᓱᓕᕈᑎᖏᓐᓂᒃ. ᑖᒃᑯᐊ ᓇᑉᐸᖅᓯᒪᔪᑦ 
ᓯᕿᓐᓂᒻᒧᑦ ᓄᒃᑭᓚᐅᑎᓖᑦ ᐊᕐᕌᒍᓕᒫᓪᓗ ᓈᓚᒃᐸᒃᖢᑎᒃ ᖃᖓᓪᓚᕆᒃ ᑎᑭᑦᑕᓐᓂᖏᓂᒃ ᓴᖅᑮᓪᓗᑎᒃ ᐊᒻᒪᓗ 
ᐊᐅᓪᓛᕌᖓᑕ ᓇᔪᖅᑕᒥᓂᒃ, ᑎᑭᓯᒪᖏᒃᑲᓗᐊᖅᖢᑕ ᓄᓇᖏᓐᓄᑦ ᖃᐅᔨᓵᖑᔪᓄᑦ. ᓗᒃᑖᔅᓴᖅ ᓖᓴ ᑲᓇᑎ ᑐᕋᓐᑦ 
ᓯᓚᑦᑐᖅᓴᕝᕕᔾᔪᐊᖓᓂ ᐊᑐᕆᓂᐊᖅᑐᖅ ᓇᐄᓴᐅᑎᑯᓘᔭᖏᓐᓂᒃ ᖃᓄᑎᒋ ᓇᔪᖅᑕᐅᓲᖅ ᐱᕈᖅᑐᐃᕈᔾᔭᐅᓂᐊ 
ᑲᖑᓐᓄᑦ ᐊᒃᑐᐃᓲᖑᒻᒪᖔᑦ ᓂᕿᓯᐅᓐᓂᖏᓄᑦ ᑎᑭᓐᓂᐊᑕᓗ ᐅᓪᓗᖁᑎᖏᓂᒃ ᐊᐅᓪᓛᕈᑎᖏᓂᓪᓗ. ᑕᒪᓐᓇ ᓄᑖᖅ 
ᑐᑭᓯᐅᒪᔾᔪᑎᔅᓴᖅ ᐃᑲᔪᐃᓂᐊᖅᑐᖅ ᐅᔾᔨᖅᓴᐅᑎᑦᑎᓐᓄᑦ ᓯᒡᔭᕆᐊᑦ ᐊᒥᓲᓂᖏᓐᓄᑦ ᓄᖅᑲᖓᕝᕕᖏᓐᓂᒃ, ᐊᒻᒪᓗ 
ᑐᑭᓯᒋᐊᕈᑎᐅᔪᑦ ᓇᔪᖅᑕᐅᔪᓄᑦ ᐃᑲᔪᐃᓂᐊᕆᓪᓗᑎᒃ ᑕᑯᔅᓴᕈᑐᐃᓐᓇᕆᐊᓕᓐᓂᒃ ᐊᒥᓲᓗᐊᖅᖢᑎᒃ ᑲᖑᐃᑦ ᐊᓯᒥᓄᑦ 
ᑎᖕᒥᐊᑦ ᖃᓄᐃᖏᓐᓂᖏᓄᑦ, ᐊᐅᓪᓛᕈᑎᖏᓄᑦ, ᑭᖑᓂᐊᒍᓪᓗ ᐊᐅᓪᓛᖅᓯᒪᓕᕋᒥᒃ ᐃᓕᖅᑯᓯᕆᓲᖏᓐᓂᒃ.  

 
ᓇᓗᓇᐃᕈᑦ 8. ᑎᖕᒥᐊᑦ ᖃᖓᑕᓂᕕᓂᖏᑦ ᓯᒡᔭᕆᐊᑉ ᐃᕙᕝᕕᖏᓐᓂᒃ ᓴᓪᓖᑦ ᕿᑭᖅᑖᓂ ᐊᒻᒪ ᐊᑉᐸᑑᔾᔪᐊᖅ, 
ᓄᓇᕗᑦ ᐊᑐᖅᖢᒍ ᑖᓐᓇ MOTUS VHF ᓈᓚᒍᑖ ᐃᑭᐊᖅᑭᕕᒃᑯᑦ (www.motus-wts.org, sensorgnome.org). 
ᓂᓪᓕᕈᑎᔪᑦ ᑎᖕᒥᐊᑉ ᖃᐅᔨᓴᐅᑎᖏᓐᓂᒃ ᐊᑐᓂ ᓇᑉᐸᖅᑕᐅᓯᒪᔪᒥᒃ ᐊᑐᕋᔅᓴᐅᒻᒪᑕ ᖃᖓᓪᓚᕆᒃ ᐊᐅᓪᓛᕆᐊᓂᖏᑦ 
ᑕᒪᒃᑯᓇᓂ ᓇᔪᓲᖏᓐᓂᒃ ᐊᐅᔭᒃᑯᑦ ᐊᒻᒪᓗ ᐊᐅᓪᓛᖅᓯᒪᓕᕋᒥᒃ ᑎᑭᐅᑎᓂᖏᑦ ᕚᓐᑎᐅᑉ ᐃᑉᐱᐊᔾᔫᔭᖓᓄᑦ ᐊᒻᒪᓗ 
ᑕᓚᕕᐊ ᐃᑉᐱᐊᔾᔫᔭᖓᓄᑦ, ᐊᑐᓛᕆᔭᐅᔪᑦ ᓯᒡᔭᕆᐊᓄᑦ ᐅᖅᑰᔪᒧᑦ ᓇᔪᒐᒥᓄᑦ ᐊᐅᓪᓛᓕᕌᖓᒥᒃ ᓲᓪᓗ 
ᐅᖅᓴᒃᑲᓐᓂᕈᑎᖏᑦ ᓂᕆᕝᕕᒋᓲᖏᓂᒃ.  



ᐃᓕᓴᕆᔭᐅᒪᔪᑦ ᐃᓕᓐᓂᐊᖅᑏᑦ ᖃᐅᔨᓴᐃᔾᔪᑎᖏᑦ  
ᒪᕐᕉᒃ ᐃᓕᓐᓂᐊᖅᑏᒃ ᑐᕋᓐᑦ ᓯᓚᑦᑐᖅᓴᕝᕕᔾᔪᐊᖓᓂ, ᑲᕕᓐ ᔭᖕ ᐊᒻᒪ ᓵᓇ-ᓖ ᒪᓴᓐ ᑲᑎᖅᓱᐃᓚᐅᖅᑑᒃ ᓇᐄᓴᐅᑎᓂᒃ 
ᐊᑐᓐᓂᐊᖅᑕᒥᓄᑦ ᐃᓕᓴᕆᔭᐅᒪᔪᓄᑦ ᐃᓕᓐᓂᐊᖅᑏᑦ ᖃᐅᔨᓴᐃᔾᔪᑎᖏᓄᑦ ᐊᕐᕌᒎᔪᒧᑦ. ᑲᕕᓐ ᕿᓂᖅᖢᓂ ᓴᖅᑭᓲᓂᒃ 
ᐊᒃᑐᐃᓂᐅᔪᓂᒃ ᐊᔾᔨᓕᐅᕈᑎᖃᖅᑐᒃᑯᑦ ᖃᓄᑎᒋ ᓂᖃᐅᓲᖑᓂᖏᑕ ᓯᒡᔭᕆᐊᑦ ᐱᑭᐅᖏᑦ ᐃᕙᓂᓕᒫᖏᒍᑦ 
ᖃᐅᔨᓴᖅᖢᒋᑦ ᐅᓕᑦᑕᖅᑑᑉ ᐃᖅᑲᖏᑦ ᐃᕕᒃᓱᒐᖃᖅᑐᓪᓗ ᐃᒪᖅᓱᖃᓐᓂᐅᓲᑦ ᓇᔪᖅᑕᐅᓲᑦ ᓄᓇᖏᓂᒃ. ᓵᓇ-ᓖ 
ᐊᑐᓐᓂᐊᒻᒥᔪᖅ ᐊᔾᔨᓕᐅᖅᑕᐅᓯᒪᔪᓂᒃ ᓇᓗᓇᐃᖅᓯᓇᓱᓪᓗᓂ ᖃᓄᑎᒋ ᓯᓚᐅᑉ ᐊᔾᔨᒌᖏᑦᑕᐅᓯᖏᑦ ᐊᒃᑐᐃᓲᖑᓂᖏᑕ 
ᑎᕆᒐᓂᐊᓄᑦ ᐱᓇᔪᒃᑕᐅᓂᖏᓐᓂᒃ.  
 
Meso-ᓇᓪᓕᕈᑎᖏᑦ ᓇᔪᖅᑕᐅᓲᑉ ᓄᓇᙳᐊᓕᐅᕈᑖ  
ᐊᕐᕌᒍᐊᓂ 2015, ᐱᒋᐊᖅᑎᑦᑎᓚᐅᖅᑐᒍᑦ ᓯᕗᓪᓕᖅᐹᖅᓯᐅᑎᒥᒃ ᖃᐅᔨᓴᓐᓂᒻᒥᒃ ᓴᖅᑮᓇᓱᒃᖢᑕ ᒥᑭᑦᑑᑎᓂᒃ 
ᓇᔪᒐᓐᓄᑦ ᓄᓇᙳᐊᓕᐊᓂᒃ ᐊᑐᖅᖢᒍ ᐃᒻᒥᒃᑯᑦ ᖃᖓᑕᓲᑦ ᖁᓛᒍᓕᕋᓛᑦ (UAV). ᐊᑐᖅᖢᒋᑦ ᖃᕆᓴᐅᔭᒃᑯᑦ 
ᐊᐅᓚᑦᑎᔾᔪᑎᖏᑦ ᐊᒋᓵᕝ, ᖃᕆᓴᐅᔭᒃᑯᑦ ᑲᑎᖅᓱᐃᔪᒍᑦ ᓄᓇᙳᐊᓂᒃ ᓇᐄᓴᐅᑎᖏᓐᓂᒃ ᓴᖅᑮᓇᓱᒃᖢᑕ 
ᑕᑯᔅᓴᓪᓚᕆᓐᓂᒃ 3D ᐃᓗᐃᑦᑑᑎᑦᑎᓲᑦ ᐃᕙᕝᕕᐅᓲᓂᒃ ᓄᓇᓂᒃ (ᓇᓗᓇᐃᕈᑦ 9). ᑕᒪᓐᓇ ᐱᕕᖃᖅᑎᑦᑎᔪᖅ 
ᑕᑯᓇᒋᐊᒥᒃ ᕿᒥᕐᕈᓇᓪᓗᒋᓪᓗ ᓯᒡᔭᕆᐊᑦ ᓇᔪᖅᑕᖏᓐᓂᒃ ᖁᒻᒧᑦ, ᓴᓂᒧᑦ ᐅᖓᒻᒧᓪᓗ, ᐊᖏᓂᖅᓴᐅᔪᒥᓪᓗ 
ᐃᓗᐃᑦᑑᔪᒥᒃ ᑕᑯᔅᓴᐅᑎᑦᑎᓗᓂ ᐃᔨᐅᑉ ᑕᐅᑐᒃᑕᖓᑕ ᐅᖓᑖᓄᑦ ᓄᓇᒦᑦᑐᓄᑦ (ᑭᓯᐊᓂ ᒥᑭᓐᓂᖅᓴᑦ ᖁᒻᒧᑦᑎᑕᒧᑦ 
ᐊᔾᔨᓕᐅᕆᔭᐅᓲᓂᒃ, ᑕᒪᓐᓇ ᐊᖏᓗᐊᓲᖑᒻᒪᑦ ᕿᒥᕐᕈᓇᒐᓱᒃᖢᓂ ᐱᑭᐅᖃᕝᕖᑦ ᓇᔪᒐᐅᓲᑦ ᓄᓇᖏᓐᓂᒃ). ᑕᒪᓐᓇ 
ᖃᐅᔨᓴᐃᔾᔪᑎᕗᑦ ᐊᔾᔨᒋᙱᑕᖓᓂᒃ ᑐᑭᓯᑎᑦᑎᓂᐊᖅᑐᖅ ᐃᓱᒪᖃᐅᓯᒥᒃ ᖃᓄᖅ ᓯᒡᔭᕆᐊᑦ ᓂᕈᐊᖃᓲᖑᒻᒪᖔᑕ 
ᐃᕙᕝᕕᒋᓂᐊᖅᑕᒥᓂᒃ.  
 

 

ᓇᓗᓇᐃᕈᑦ 9. ᓇᔪᖅᑕᐅᓲᑦ ᓄᓇᖏᑦ ᖃᕆᓴᐅᔭᒃᑯᑦ ᓴᖅᑭᑕᐅᔪᖅ ᐊᔾᔨᓕᐅᒐᖓᓄᑦ ᐃᒻᒥᒃᑯᑦ ᖃᖓᑕᓲᒧᑦ ᖁᓛᒎᓕᕋᓛᒧᑦ.  

ᓴᐅᕐᕋᑦ ᓇᒧᙵᓱᖑᓂᖏᑦ ᓇᔪᓲᖏᑕᓗ ᓄᓇᐃᑦ ᓄᓇᙳᐊᓕᐅᕆᔭᐅᓂᖏᑦ ᓴᓪᓖᑦ ᕿᑭᖅᑖᓂ  
ᑕᒪᒃᑯᐊ ᕈᕙ ᓴᐅᕐᕋᑦ ᖃᖓᑦᑎᐊᕋᑖᖅ ᐃᓕᔭᐅᓂᑯᑦ ᓄᖑᓕᒑᓕᖅᑐᓄᑦ ᓂᔾᔪᑎᓄᑦ ᑲᓇᑕᒥ ᐅᓗᕆᐊᓇᖅᑐᒦᑦᑐᓄᓪᓗ 
ᒥᐊᓕᒐᑦ ᓄᓇᖏᓐᓂᒃ. ᐱᒋᐊᖅᖢᒍ ᐊᕐᕌᒍᐊᓂ 2013, ᖃᖓᑕᓲᒃᑯᑦ ᕿᓂᖅᖢᑕ, ᓄᓇᒃᑯᑦ ᐱᓱᑦᑐᓂᒃ ᓇᔪᖅᑕᐅᓲᓂᒃ 
ᖃᐅᔨᓴᐃᓪᓗᑕ ᐊᒻᒪᓗ VHF ᓈᓚᒍᑎᖏᓄᑦ ᐊᑐᕆᓪᓗᑕ ᑐᑭᓯᕚᓪᓕᕋᓱᒃᖢᑕ ᓇᒦᓲᖑᓂᖏᓐᓄᑦ ᓄᓇᓂᓪᓗ 
ᓇᔪᓲᖏᓂᒃ ᑕᒪᒃᑯᐊ ᓴᐅᕐᕋᐃᑦ ᓴᓪᓖᑦ ᕿᑭᖅᑕᖓᓂ, ᕿᑎᓪᓗᐊᕆᔭᖓ ᓇᔪᓲᖏᑕ ᑎᖕᒥᐊᑉ. ᐊᕐᕌᒍᐊᓂ 2013, 
ᓄᓇᒃᑯᑦ ᕿᓂᖅᑐᑦ ᖃᐅᔨᓴᖅᑏᑦ ᐃᑲᔪᖅᑐᒧᑦ (ᓗᒃᑖᖅ ᓕᐊᕆ ᓇᐃᔪᓪᔅ ᐱᐅᖅᓱᐊᕆᔨᑦ ᐆᒪᔪᓂᒃ ᑐᑦᑕᕝᕕᐊ ᓂᐅ 
ᔫᓯᐅᑉ) ᕿᓂᖅᑎᓪᓗᒍ ᐃᕙᔪᓂᒃ ᓴᐅᕐᕋᓂᒃ ᕿᑭᖅᑕᖓᓂ, ᑕᐃᔅᓱᒪᓂ 2013 ᐊᒻᒪ 2014, ᐊᕙᑎᓕᕆᔨᔾᔪᐊᒃᑯᑦ 
ᑲᓇᑕᒥ ᐊᑐᖅᖢᑎᒃ ᖁᓛᒎᓕᓐᓂᒃ ᓄᓇᒃᑯᓪᓗ ᐱᓱᒃᑐᓂᒃ ᖃᐅᔨᓴᐃᔾᔪᑎᖏᓂᒃ ᔫᓂᐅᑉ ᐃᓱᖅᐸᓯᐊᒍᑦ. ᓇᐄᓴᐅᑎᖏᑦ 



ᖃᓄᐃᑦᑑᓂᖏᓄᑦ ᓇᔪᖅᑕᐅᔫᑉ ᓄᓇᖏᑕ ᓇᓗᓇᐃᖅᑕᐅᓪᓗᑎᒃ, ᑲᑎᖅᓱᒐᖃᑎᒋᓪᓗᒍ ᖁᒻᒧᑦᑎᑕᐅᓯᒪᔪᒃᑯᑦ 
ᐊᔾᔨᓕᐅᒐᓄᑦ, ᑖᒃᑯᐊ ᐊᑐᖅᖢᒋᑦ ᓇᓗᓇᐃᖅᓯᓯᒪᓕᖅᑐᒍᑦ ᓂᕈᐊᖅᑕᐅᓲᓂᒃ ᓴᐅᕐᕋᑦ ᓯᒡᔭᕆᐊᖏᓄᑦ ᓴᓪᓖᑦ 
ᕿᑭᖅᑕᖓᓂ (ᓇᓗᓇᐃᕈᑦ 10) ᐅᓪᓗᒥ ᕿᒥᕐᕈᔭᐅᓕᖅᑐᖅ ᑎᑎᕋᐅᓯᐅᓂᔅᓴᖓᓄᑦ ᐅᖃᓕᒫᒐᒃᑯᑦ ᖃᐅᔨᓴᖅᑎᓄᑦ. 
ᑖᓐᓇ ᐊᔪᕆᑕᔅᓴᐅᒋᕗᑦ ᐆᒃᑐᕋᔅᓴᐅᔪᖅ ᐊᓯᖏᓐᓂᒃ ᓇᔪᖅᑕᐅᓲᑉ ᓄᓇᖏᓐᓂᒃ, ᖃᐅᔨᓴᕈᑎᒃᑯᑦ ᓇᓚᐅᑦᑖᓪᓗᑕ 
ᓇᓪᓕᐊᒃ ᓄᓇᖏᑦ ᓇᓂᓯᕝᕕᐅᔪᓐᓇᒻᒪᖔᑕ ᑕᑯᔭᐅᒐᔪᖏᓕᖅᑎᓪᓗᒋᑦ, ᓇᒥᓪᓗ ᕿᓂᕋᔭᓪᓗᐊᒻᒪᖔᖏᓐᓂᒃ ᓯᕗᓂᒻᒥᒃ.  
 

 

 

ᓇᓗᓇᐃᕈᑦ 10. ᑕᒪᒃᑯᐊ ᕈᕙ ᓴᐅᕐᕋᖅ ᑎᑎᖅᓯᒪᓕᖅᑐᖅ ᓄᖑᑉᐸᓪᓕᐊᔪᓄᑦ ᓂᔾᔪᑎᓄᑦ ᑲᓇᑕᒥ ᐊᒻᒪᓗ 
ᐅᓗᕆᐊᓇᖅᑐᒦᓕᖅᑐᖅ ᒥᐊᓕᒐᒃᑯᑦ ᓄᓇᖏᓐᓂᒃ. ᓴᓪᓖᑦ ᕿᑭᖅᑕᖓ ᕿᑎᓪᓚᕆᖓᓃᑦᑐᖅ ᓴᐅᕐᕋᑦ ᓇᔪᓲᖏᓐᓂᒃ. 
ᑲᑐᔾᔨᖃᑎᒌᓪᓗᑎᒍᑦ ᓕᐅᕆ ᓇᐃᔫᓪᔅ (ᐱᐅᖅᓱᐊᕆᔨᑦ ᐆᒪᔪᓂᒃ ᑐᑦᑕᕝᕕᐊ ᓂᐅ ᔫᓯᐅᑉ) ᐊᒻᒪᓗ ᕆᒃ ᓇᑦᑐᕌᑉ (ᕋᑦᒍᔅ 
ᓯᓚᑦᑐᖅᓴᕝᕕᔾᔪᐊᖓ), ᓴᖅᑮᓯᒪᓕᖅᑐᒍᑦ ᖃᕆᓴᐅᔭᒃᑯᑦ ᑕᑯᔅᓴᐅᔪᓐᓇᖅᑐᒥᒃ ᓴᖅᑮᔪᖅ ᓄᓇᖏᓐᓂᒃ ᓇᔪᖅᑕᐅᓲᓂᒃ 
ᓴᐅᕐᕋᓄᑦ ᓴᓪᓖᑦ ᕿᑭᖅᑕᖓᓂ. ᖃᐅᒪᓂᖅᓴᑦ ᑕᖅᓴᖏᑦ (ᐆᔭᐅᔭᖅ ᖁᖅᓱᖅᑕᓪᓗ) ᓇᓗᓇᐃᕆᔪᑦ ᓂᕈᐊᒐᐅᓲᓂᒃ 
ᓄᓇᓂᒃ, ᑕᒪᒃᑯᐊ ᑐᖑᔪᓪᓚᕆᒃᑐᑦ ᓇᓗᓇᐃᖅᓯᓪᓗᑎᒃ ᐊᑐᖅᑕᐅᓲᖑᖏᑦᑐᓂᒃ ᓄᓇᓂᒃ.   

ᖃᐅᔨᓴᖅᑏᑦ ᓄᓇᒥ ᑖᓐᓇᓗ HQP 



ᑖᒃᑯᐊ 2015 ᖃᐅᔨᓴᖅᑎᐅᓚᐅᖅᑐᑦ ᑕᐃᑲᓂ ᐊᑉᐸᑑᔾᔪᐊᖅ ᖃᖅᓴᐅᖅᑑᒻᒥᓪᓗ ᐃᓚᖃᐅᓚᐅᖅᑐᑦ ᐱᓕᕆᓕᒪᔪᓂᒃ 
ᐅᑭᐅᖅᑕᖅᑐᒥ ᖃᐅᔨᓴᖅᑎᓂᒃ, ᐃᓕᓐᓂᐊᖅᑎᓂᒃ ᐃᓄᓐᓂᓪᓗ ᑐᑭᒧᐊᕆᔨᐅᔪᓂᒃ. ᓗᒃᑖᒃᓴᑦ ᐃᓕᓐᓂᐊᖅᑏᑦ/ 
ᖃᐅᔨᓴᖅᑏᑦ ᓯᕗᓕᖅᑎᖏᑦ ᓯᑳᑦ ᕕᓚᒥᖕ ᐊᒻᒪ ᓖᓴ ᑲᓇᑎ ᐱᒋᐊᖅᓯᒪᓪᓗᑎᒃ ᖃᐅᔨᓴᕈᑎᖏᓐᓂᒃ 2014, ᐊᒻᒪᓗ 
ᒪᕐᕈᒃᑲᓐᓃᓐᓂᒃ ᐊᕐᕌᒍᓂᒃ ᖃᐅᔨᓴᐃᓂᐊᖅᖢᑎᒃ ᐊᑉᐸᑑᔾᔪᐊᖅ ᐊᒻᒪ ᖃᖅᓴᐅᖅᑑᖅ ᓄᓇᖏᓐᓂᒃ, ᐊᑐᓃᖓᔫᒃ, 
ᕿᒥᕐᕈᐃᓂᖃᖅᑐᑦ ᐊᒥᓲᓗᐊᖅᑐᑦ ᑲᖑᐃᑦ ᐊᒃᑐᐃᓂᖏᓐᓂᒃ ᓄᓇᐃᓐᓇᒻᒥ ᐃᕙᓲᖑᔪᓂᒃ ᓯᒡᔭᕆᐊᓂᒃ. ᑖᓐᓇ 2015 
ᐊᑉᐸᑑᔾᔪᐊᒻᒥ ᖃᐅᔨᓴᖅᑎᖏᑦ ᐅᑯᐊᖑᓪᓗᑎᒃ: ᓯᑳᑦ ᕕᓚᒥᖕ, ᐹᓪ ᓯᒥᑦ, ᓵᓐᓇ-ᓖ ᒪᓴᓐ, ᕆᐋᓐ ᒪᕆᐊᔅ, ᒫᓪᑲᒻ 
ᐴᑦᕈᐃᑦ ᐊᒻᒪᓗ ᓵᐃᓗ ᓲᓪᑎ. ᓵᐃᓗ ᓲᓪᑎ, ᑲᑐᔾᔨᖃᑎᒋᔭᕗᑦ ᒪᓄᒪᑦ ᐱᓕᕆᕕᐊ ᐱᐅᖅᓱᐊᕆᓇᓲᑎᓄᑦ 
ᖃᐅᔨᓴᐃᔾᔪᑎᓄᑦ, ᐃᓚᓕᐅᑎᓪᓗᓂ ᐊᑉᐸᑑᔾᔪᐊᑉ ᖃᐅᔨᓴᖅᑎᖏᓐᓂᒃ ᔫᓂᒥ ᐃᓕᓯᔭᖅᑐᖅᖢᓂ ᓇᓗᓇᐃᕈᑎᓂᒃ 
ᓄᓇᒧᑦ ᐊᖅᑯᓵᕆᔭᐅᓲᓄᑦ ᐱᔭᐅᓇᓱᓐᓂᐊᖅᑐᑦ ᐊᐅᔭᐅᓂᐊᖅᑐᒥᒃ 2016. ᑖᒃᑯᐊ 2015 ᖃᐅᔨᓴᖅᑏᑦ ᖃᖅᓴᐅᖅᑑᒻᒥ 
ᐅᑯᐊᖑᓪᓗᑎᒃ: ᓖᓴ ᑲᓇᑎ, ᐹᓪ ᓯᒥᑦ, ᕕᒃᑐᐊᕆᔭ ᐳᑎᓐᓯᑭ, ᕼᐊᑐ ᒪᕆᐊᔅ, ᑲᕕᓐ ᔭᖕ, ᐳᕌᓐᑕᓐ ᓄᐊᒪᓐ, ᑲᐃᑦ 
ᕋᐅᐳ, ᒋᓕᐊᓐ ᕼᐊᐅᒻᔅ, ᔫᓴᐃᐊ ᓈᑯᓛᒃ ᐊᒻᒪᓗ ᔫᐱ ᐊᖑᑎᐋᓗᒃ. ᓗᒃᑖᙳᖅᓯᒪᔪᖅ ᖃᐅᔨᓴᖅᑎ ᓗᒃᑖᖅ ᕼᐊᑐ 
ᒪᕆᐊᔅ, ᖃᐅᔨᓴᐃᔪᖅ ᖃᓄᖅ ᑲᖑᐃᑦ ᐊᒃᑐᐃᓲᖑᒻᒪᖔᑕ ᓂᕿᔅᓴᔭᕋᔭᓐᓂᒃ ᑎᑭᐅᑎᓲᑦ ᐊᔾᔨᒌᖏᑦᑐᓄᑦ ᐆᒪᔪᑦ 
ᐊᐅᓚᓂᖏᓐᓄᑦ ᐃᒪᖅᓱᖃᖅᑐᑦ ᓄᓇᖏᓐᓂᒃ. ᒪᐃ ᐃᓱᖅᐸᓯᐊᓂ ᔫᓂᒧᑦ, ᐃᓚᓪᓗᑕ ᔫᓴᐃᐊ ᓈᑯᓛᒻᒧᑦ ᐊᒻᒪᓗ ᔫᐱ 
ᐊᖑᑎᐋᓗᒻᒧᑦ ᓴᓪᓕᒻᒥᐅᑖᒃ. ᔫᓴᐃᐊ ᐅᖓᑖᓄᑦ ᐊᕙᑏᑦ ᐊᕐᕌᒍᑦ ᐃᑲᔪᖅᓯᒪᓂᖃᓕᖅᑐᖅ ᖃᐅᔨᓴᕈᑎᑦᑎᓐᓄᑦ 
ᐃᓕᓐᓂᐊᖅᑎᑦᑎᓪᓗᓂᓗ ᔫᐱᒥᒃ.  
 
ᐸᓐᓈᕆᔭᕆᐊᓕᓐᓄᑦ ᑲᒪᒋᔭᖃᓚᐅᖅᑐᑦ ᐊᑐᓲᑎᓐᓂᓪᓗ ᐅᑯᐊ ᑯᕆᔅᑏᓐ ᐄᐳᑦ, ᒪᐃᒃ ᔮᓐᓴᓐ ᐊᒻᒪᓗ ᔭᐃᒃ ᕋᓱᓪ-
ᒨᓯᔭᐃ.  
 
ᑐᓴᕆᐊᕕᔅᓴᖅ  
ᐊᐱᖅᑯᑎᖃᑐᐊᕈᕕᑦ ᑕᒪᑐᒧᖓ, ᐅᖃᐅᓯᔅᓴᓂᒃ ᐃᓱᒫᓘᑎᓂᓪᓘᓐᓃᑦ, ᐅᓇ ᑐᓴᕆᐊᕝᕕᔅᓴᖅ:  
 
ᐹᓪ ᓯᒥᑦ 
ᑲᓇᑕᐅᑉ ᐆᒪᔪᓄᑦ ᖃᐅᔨᓴᕝᕕᖓ ᐱᓕᕆᕕᒃ ᐊᒻᒪᓘᓐᓃᑦ ᑲᓇᑕᐅᑉ ᓂᔾᔪᑎᓄᑦ ᖃᐅᔨᓴᕝᕕᐊ ᐱᓕᕆᕕᒃ 
ᐊᕙᑎᓕᕆᔨᔾᔪᐊᒃᑯᑦ ᑲᓇᑕᒥ, ᐊᕙᑎᓕᕆᔨᔾᔪᐊᒃᑯᑦ ᑲᓇᑕᒥ  
ᑕᓚᕘᖅ: (613) 998-7362 
ᖃᕆᓴᐅᔭᒃᑯᑦ: PaulAllen.Smith@canada.ca 


